
УСТОЗНИНГ ҚАДРИ ОШСА...
“Йўлнинг ўнг томонидан юр!”, “Катталарга йўл бер!”, “Би-

ринчи бўлиб салом бер!”, “Йўлдаги нарсани олиб ташла!”, 
“Кийимни тоза тут...” каби талаб-ўгитларни фақат муаллим 
айтади бизга. Гарчи унинг иши дарс ўтиш бўлса-да, ота-она-
миз айтишга баъзан эринадиган бу сабоқлар бизни жамият-
нинг соғлом аъзоси этиб етиштиради – элга қўшади. Шарқ 
муаллими доимо шогирдни фарзанд мақомида тутган, асраган, 
эъзоз лаган. Шогирд эса устозни ота даражасига кўтарган, ҳур-
мат кўргазган. Модомики, бу анъаналар бардавом экан, жами-
ят ҳаё ти ривож топган, чинакам тараққиёт босқичларига етиб 
келган. Мабодо устоз ва шогирд ўртасида бўшлиқ, жарлик пай-
до бўлса, муаллим ёки профессорнинг обрўсига путур етказил-
са, мамлакатнинг асосига зил кетган. Буни яқин ўтган даврда 
рўй берган таълим-тарбия аҳлига муносабатда кўрдик. Маош 
озлигидан, турли ҳашарлар тинкасини қуритгани боис ўқитув-
чиларимизнинг аксарияти мактабни, олийгоҳларни тарк этди-
лар. Уларнинг нуфузи ҳақида ҳеч ким ўйламади ҳам. Натижада, 
бутун бошли авлоднинг саводи, ахлоқи маълум маънода бой 
берилди.

Хайриятки, бундай нотўғри муносабатнинг олди олинди. Ке-
йинги йилларда ўқитувчининг обрўси ошмоқда, ҳам моддий, ҳам 
маънавий жиҳатдан устоз деган ном ўз қадрини тиклаб бораётир. 

Эл орасида хизматини беминнат билиб, камтарлик, айни 
дамда ғурур билан, ўқувчисининг ютуғидан қувониб юрган 
муаллимларимиз бисёр. Уларнинг хазинаси — шогирдининг 
ютуғи! 

Бухоро амири ўз фарзандларига сабоқ бериш мақсадида 
Имом Бухорийнинг уйига келиб сабоқ беришини истаб, ҳазрат-

дан шуни талаб қилганида, рад жавобини олади: “Илмга бори-
лади, илм келмайди!” Бу жавобда илмнинг, устознинг қадр-қим-
мати, унинг қошида шоҳу гадо бир экани теран ва қатъий 
уқтирилган.

Қачонки устоз қадр топса, ўшанда жамият ўзининг эзгу 
муродига етишини тарих кўп исботлаган. Искандар Мақдун-
ли Арастусиз, Темур Кўрагон улуғ пирлари ўгитларисиз оддий 
лашкарбошидан жаҳонгирга айланолмас эди. Ва бошқа кўплаб 
башарият тарихида из қолдирган зотларнинг барчасининг олам-
шумул ютуқлари замирида устозларнинг меҳнати бор.

1-октябрь — Ўқитувчи ва мураббийлар куни муносаба-
ти билан Халқаро конгрес марказида бўлиб ўтган тадбирда 
устозлар қадри, уларнинг меҳнатининг моҳияти хусусида кўп 
яхши фикрлар айтилди. Бу йиғин таълим соҳаси учун янги 
саҳифа очди, дейиш мумкин. Бир қаламкаш сифатида ушбу 
тадбирда ҳаяжон билан ўтирдим. Президентимиз ўз маъру-
засида тилга олган шонли тарихимиз, ўзбек халқининг дунё 
тамаддунига қўйган олтин пойдевори ва жаҳоний ренессанс 
ҳақидаги фикрлари кўнгилга бир ифтихор солди. Ўз навба-
тида “Учинчи Ренессанс мактаб остонасидан бошланади!” 
деган фикрнинг, аввало, ҳаққонийлиги, боз устига жамият 
кишилари, жамоатчилик фикр тўхтами, давлат раҳбари дара-
жасидаги хулосаларнинг бу тарздаги ифодаси қувонч билан 
кутиб олинди.

Муаллимини ота даражасига кўтарган жамият катта-катта 
ютуқларга эришаверади.  

Шодмонқул САЛОМ

Янги Ўзбекистон остонаси мактабдан бошланади десам, ўйлайманки, 
бутун халқимиз бу фикрни қўллаб-қувватлайди.

ШАВКАТ МИРЗИЁЕВ

Мурожаатни тинглар эканмиз, мамла-
кат келажагини яратувчиларга катта ишонч 
билдирилганини чуқур ҳис этдик. Яъни 
кенг кўламли демок ратик ўзгаришлар, 
жумладан, таълим ислоҳотлари орқали 
Ўзбекистонда янги Уйғониш даври, яъни 
Учинчи Ренессанс пойдеворини қўйиш-
га бел боғлаганлар сафида борлигимиздан 
фахрландик. Айни пайтда бунинг қанча-
лар масъ улиятли ва шарафли вазифа эка-
нини ҳис этдик. Зеро, бу улуғ мақсад биз 
таълим-тарбия соҳаси ходимларидан изчил 
ўқиб-ўрганишни, сафларимизни билимли, 
ёш мутахассислар билан тўлдириб бориш-
ни талаб этади.  

Кейинги йилларда таълим соҳасида 
катта ўзгаришлар юз бераётганига барча-
миз гувоҳ бўлиб турибмиз. Ўқитувчи-про-
фессорлар таркибининг сифат жиҳатдан 
янгиланиши, талабалар сони деярли бир 
ярим баробарга ортгани фактининг ўзи 
ҳам илм-фан тараққиёти юксалиб, аҳоли 
орасида зиёлилар кўпаяётганини кўрсата-
ди. Китобхонликни қўллаб-қувватлаш эса, 
етти ёшдан етмиш ёшгача бўлган юртдош-
ларимизнинг маънавий дунёси бойиши йў-
лидаги ҳаракатларни намоён этиб турибди. 
Мана шундай шароитда яратиб берилган 

барча имкониятлардан самарали фойдала-
ниб, таълим-тарбия соҳасини ривожланти-
ришда бор куч, билим ва таж рибалардан 
унумли фойдаланиш ҳар бир устознинг 
виждон амри бўлиши керак, деб ўйлаймиз.

Давлатимиз раҳбарининг мурожаати-
да таълим, тарбия соҳасининг барча жаб-
ҳаларига доир масалалар ва вазифалар 
қамраб олинган. Айниқса, университет ва 
институтларимиз фаолияти изчил жадал-
лашиб бориши, ёшларни илмий ишларга, 
катта лойиҳаларга жалб этиш мақсадида 
докторантураларга қабул квоталари тўрт ба-
робарга оширилиши мурожаатда таъкид лаб 
ўтилди. Илм-фан соҳасини танлаган ёшлар 
учун бундан ортиқ имконият бўлмаса керак. 

Албатта, аввало, юртимизда очилаёт-
ган халқаро олийгоҳларга ҳам, техникум-
ларга ҳам, ҳатто янги турдаги умумтаълим 
мактабларига ҳам илмий салоҳияти юксак, 
таж рибали устозлар керак. Илмий тадқиқот 
қилмоқчи бўлган ёшлар сонининг уч-тўрт 
баробарга ортиши табиий равишда таълим 
муассасалари илмий потенциали кўтарили-
шига олиб келади.

Шу ўринда таъкидлаб ўтиш жоизки, 
авваллари докторантураларга кам ўрин 
ажратилар, ажратилгани ҳам бир-иккита 

катта домланинг шогирдларидан ортмас 
ва бу одат тусига кириб қолган эди. Олий-
гоҳларга талабаларни қабул қилиш жара-
ёнида юз берадиган ноҳақликлар барҳам 
топаётгани докторантураларга қабул қи-
лишда ҳам адолат мезонлари тикланганига 
ишонч уйғотади.

Биз, айниқса, умумтаълим мактабла-
римизда ҳам оддий муаллимлар қаторида 
фан докторлари дарс беришларини орзу 
қиламиз. Албатта, мактабларда ўз фанини 
фан докторлари даражасида эгаллаган ўқи-
тувчилар ҳам йўқ эмас. Маърузада таъкид-
ланганидай, фидойи муаллим Тўхтамурод 
Жумаев раҳбарлик қилаётган Қоракўлдаги 
мактаб халқаро миқёсдаги замонавий мак-
таб эканини кўп йиллардан буён исботлаб 
келяпти. Ҳаммаси, ўқитувчининг фидо-
йилигига, унинг нафақат билимдон, балки 
юксак инсоний фазилатлар эгаси сифатида 
ибрат бўлишига ҳам боғлиқ эканини барча-
миз яхши биламиз. 

Давлатимиз раҳбари мурожаатида ай-
тилган ҳар бир сўз ўқитувчи-мураббий-
ларни қадрлашга, маърифатни улуғлашга 
қаратилган бўлиб, таълим соҳасини ри-
вожлантиришда дастуруламал вазифаси-
ни ўтайди. Уни чуқур ўқиб-ўрганишимиз 
ҳамда ўзимизнинг хизмат соҳамиз доира-
сида қиладиган ишларимизга ўзгартириш-
лар киритиб, улуғ мақсад йўлида бирлашиб 
олға юришимиз керак.

Равшан ҲИКМАТОВ,
Ёлқин ЖУМАҚУЛОВ,

Ўзбекистон Республикаси Қуролли 
Кучлари академияси ўқитувчилари

УЛУҒ МАҚСАД ЙЎЛИДА
Бу йилги Ўқитувчи ва мураббийлар куни алоҳида умумхалқ бай-

рамига айланди, ҳар қачонгидан ўзгача ўтди, унутилмас таассу-
ротларга бой бўлди. Мазкур сана муносабати билан ташкил этил-
ган тантанали тадбирда муҳтарам Президентимиз иштирок 
этиб, муаллим ва ўқитувчилар, қадрли тарбиячилар, барча зиё
лиларни байрам билан қутлаб, уларга мурожаат йўллади. 

Юртимизда мусиқа санъатини ривожлантириш, жаҳон миқёсидаги 
ижобий тажриба ва тенденциялар, ютуқ ва натижаларни чуқур ўрга-
ниш асосида соҳага оид ижодий муассасалар фаолиятини самарали йўл-
га қўйиш, улар учун тайёрланадиган кадрлар салоҳиятини мустаҳкамлаш 
масалаларига алоҳида эътибор қаратилмоқда. 

Ўзбекистон давлат 
консерваторияси мусиқа 
санъати соҳасини та-
раққий эттириш, ушбу 

соҳада замонавий юқори малакали кадрларни тайёрлашга қа-
ратилган етакчи таълим муассасаси ҳисоб ланади. Унинг зим-
масига бой мусиқа меросимизни, мумтоз ва замонавий жаҳон 
мусиқа санъатини чуқур ўрганиш, академик ва эстрада ижро-
чилиги, шунингдек, мусиқий ижрочилик, композиторлик, 
мусиқашуносликка оид тегишли соҳалар бўйича юқори ма-
лакали мутахассисларни тайёрлаш вазифалари юклатилган. 

Консерватория мусиқа санъати соҳасида республикамизда 
етакчи илмий-ижодий марказдир. 

“Устоз-шогирд” анъаналари асосида ижод ва ижрочилик 
мактабларини яратиш, илмий-ижодий, педагогик салоҳиятни 
муттасил ошириб, халқаро мезонларга жавоб берадиган ма-
лакали кадрлар тайёрлаш сифатининг тубдан яхшиланиши-
га эришиш, шунингдек, мавжуд илмий салоҳиятдан самарали 
фойдаланган ҳолда илм-фанни жадал ривожлантириш асосий 
мақсадимиздир. Шунда биз консерватория мавқеини халқаро 
миқёсда янада кўтариб, янги босқичга олиб чиқа ола-
миз. 

ИСТИҚБОЛЛИ РЕЖА – 
ЮТУҚЛАР ОМИЛИ

Ўзбекистон Ёзувчилар уюшма-
сида ташкилотнинг янги рамзи тақ-
димоти бўлиб ўтди. Иштирокчи-
лар Ёзувчилар уюшмаси ва “Ижод” 
жамоат фонди жамоаси янги рамзи 
низоми ва тавсифи билан таништи-
рилди.

Янги рамз Ўзбекистон Республи-
каси Адлия вазирлигида рўйхатдан 
ўтказилиб, уюшманинг Фаоллар кен-
гаши йиғилишида муҳокама қилин-
ган ва тасдиқланган.

Ўзбекистон Ёзувчилар уюшма-
сининг янги рамзида очиқ китоб 
шаклининг ўртасида нур сочиб тур-
ган қуёш ва қалам тасвирланган. 
Китобнинг варақлари сиёҳ рангида. 
“O‘ZBEKISTON YOZUVCHILAR 
UYUSHMASI” ёзуви каттароқ ҳарф-
ларда, шунингдек, кичикроқ ҳарф-

ларда инглиз тилида “UNION OF 
WRITERS OF UZBEKISTAN”  ёзуви 
берилган. Рамзнинг икки ён ва паст-
ки қисмида кўк рангли лентасимон 
безак ўтган. Чекка қисмларидан  эса 
унинг умумий ёрқин кўринишини 
таъминлаш учун сариқ чизиқ тортил-
ган.

Рамзда очиқ дафтар-китоб, қа-
ламнинг қуёш қуршовида берилиши 
– мумтоз адабиётимиздан бугунгача 
ижодкорларнинг, адибларнинг зиё, 
маърифат таратишига ишорадир.

Ўзбекистон Ёзувчилар уюшмаси 
рамзи амалдаги қонун-қоидалар асо-
сида ишлаб чиқилган бўлиб, Уюшма 
Уставида кўзда тутилган ижодий фао-
лиятнинг асосий ғояларини ўзида акс 
эттиради. Рамз Уюшманинг муҳри ва 
расмий иш қоғозларида акс этади.

Ўзбекистон Ёзувчилар уюшмаси 
рамзи ва муҳри Уюшманинг юри-
дик шахс сифатида унинг бошқа 
давлат ва хўжалик ташкилотлари, 
юридик ва жисмоний шахслар, банк 
муносабатларида, барча турдаги 
шартномаларда, гувоҳномаларда, 
шу нингдек, халқаро ташкилотлар 
билан расмий алоқаларда ва бошқа 
расмий ҳужжатли муносабатларда 
ишлатилади.

Ўзбекистон Ёзувчилар уюшмаси 
ахборот хизмати

ЁЗУВЧИЛАР УЮШМАСИНИНГ 
ЯНГИ РАМЗИ

ТОШКЕНТДАГИ ЯНГИЛИК НУКУСГА КЕЛАДИ

Халқимизга бўлган меҳр 
ва эъти бори, ғамхўрликла-
рини юрак- юракдан ҳис қил-
ган ҳар бир қорақалпоғис-

тонликнинг давлатимиз раҳбарига 
ишончи янада мус таҳкамланмоқда. 
Яқинда давлатимиз раҳбари яна 
бир марта БМТ Бош Ассамблеяси 
75-сессиясида Орол инқирози оқи-
батларини тугатиш муаммоларига 
дунё ҳамжамиятининг эътиборини 

қаратгани, бу борадаги қимматли 
таклиф ва тавсия лари БМТ томони-
дан маъқуллангани фикри мизнинг 
далилидир.

Бугун Қорақалпоғистоннинг ян-
гиланган келбати, фаровон ва бахт-
ли ҳаётига қараб туриб узоқ ва яқин 
тарихни кўз олдимизга келтирамиз. 
Ажиниёз бобомиз: “Ер ҳам эл билан-
дир, эл ҳам ер билан”, “Хўш, омон 
бўл, биздан қолдинг, Бўзатов” дея 

куйлаган армонлари мустақиллик 
йилларида рўёбга чиққанини Мўй-
ноқнинг янгилангани, Бўзатов тумани 
қайта ташкил қилиниб, фаровон бир 
ҳудудга айланаётгани мисолида кўри-
шимиз мумкин.

Жўқорғи Кенгеси сессияси чин 
маънода тарихий воқеага айланди. 

– Бугун қорақалпоқ элини, туп-
роғини, имкониятларини яхши билган, 
халқ таниган, турли масалаларни ҳал 
қила оладиган етакчини сайлаб олиши-
миз керак. Бердақ бобомизнинг доно 
сўзлари билан айтганда: “Халқнинг ға-
мини ўйлаган, Юрт ғамхўри керак мен-
га”, – деди давлатимиз раҳбари.

2

Президентимиз Ш.Мирзиёевнинг Қорақалпоғистонга ташрифи 
ва унинг Қорақалпоғистон Жўқорғи Кенгесининг навбатдан ташқари 
ташкилий сессиясида иштирок этиб сўзлаган нутқини халқимиз қизғин 
кутиб олиб, катта эътибор билан тинг лади. Президентимизнинг ҳар 
бир ташрифи қорақалпоқ юртига улкан бунёдкорликлар, халқ фаровон-
лиги ортишининг янги истиқболларини олиб келади.

ТАҚДИМОТСЎЗ ЧАМАНИ
Адиблар хиёбонининг Али-

шер Навоий ҳайкали пойида 
ўтказилган тақдимотда ёзув-
чи-шоирлар, адабиётшунослар, 
педагоглар, Абдулла Қодирий 
номидаги ижод мактаби ўқувчи-
лари жам бўлишди.

Тақдимот Ўзбекистон Ёзув-
чилар уюш-
маси ва Ўз-
б е к и с т о н 
дав лат санъ-
ат ва маданият институти билан 
ҳамкорликда ўтказилди. Унда 
Ўзбекистон Қаҳрамонлари, Халқ 
шоир лари Ибройим Юсупов, Аб-
дулла Орипов, Эркин Воҳидов 
ҳамда Ўзбекистон халқ шоири 
Ҳалима Худойбердиеванинг “Сўз 
чамани” туркумида чоп этилган 

китоблари ўқувчилар эътиборига 
ҳавола этилди.

Китобларга адибларнинг тур-
ли йиллардаги ижод намуналари – 
шеърлар, достонлар, бадиий таржи-
маларидан саралаб олинган. 

Ибройим Юсуповнинг бой ижо-
дий меросидан саралаб олинган, шу-

нингдек, бир 
қатор янги тар-
жима қилинган 
шеърлар ва дос-
тон ўқувчиларга илк бор тақдим этил-
моқда.

Ушбу туркумдаги китобчалар 
Ўзбекистон Ёзувчилар уюшмаси 
ташаб буси ҳамда “Ижод” жамоат 
фонди ҳомийлигида “Akademnashr” 
нашриётида чоп этилмоқда.

Ўз мухбиримиз

МУНОСАБАТ 

Ушбу таълим даргоҳида иш бош-
лаган дастлабки кунларимда жамоа 
вакиллари билан бирма-бир суҳбат-
лашиб чиқишга ҳаракат қилдим. Пан-
демия шароити туфайли ҳамма билан 
юзма-юз суҳбатлашишнинг иложи 
бўлмади. Шу сабабли, биринчи на-
вбатда, шахсий телеграмм каналимни 
очишга қарор қилиб, барчадан тўғри-
дан-тўғри мурожаат этишларини 
сўрадим. Кунлик мурожаатлар сони 
ўртача ўттиздан ошди. Улар орасида 
профессор-ўқитувчилар, ходимлар, 
талабалар, шунингдек, абитуриент-
лар ва уларнинг ота-оналари ҳам бор. 
Уларнинг саволларига жавоб бердим, 
таклиф-мулоҳазаларини ўргандим, 
 тегишли фикр билдириб, энг долзар-
бларини амалга ошириш йўлини тан-
ладим.

Ишнинг бошида тажрибали 
устоз лар маслаҳатига таяндим, хо-
рижлик мусиқа санъати намояндаси 
— композитор, мусиқашунос олим, 
бир неча бор “Шарқ тароналари” 
халқаро мусиқа фестивали ҳайъати-
нинг аъзоси бўлган доктор Амер Жа-
фарни маслаҳатчи сифатида таклиф 
этдим. Унинг амалий ёрдами билан 
ўқув юртимизда араб мамлакатлари 
учун кадрлар тайёрлаш ишини йўлга 
қўйишни ният қилганмиз.

Ўзбекистон Республикаси Прези-
дентининг “Маданият ва санъат соҳа-
сининг жамият ҳаётидаги ўрни ва 
таъсирини янада ошириш чора-тад-
бирлари тўғрисида”ги фармони ҳамда 
Ўзбекис тон Республикаси Вазирлар 
Маҳкамасининг “Юнус Ражабий но-
мидаги Ўзбек миллий мусиқа санъати 
институти фаолиятини ташкил этиш 
тўғрисида”ги қарори бажарилиши-
ни таъминлаш борасида жамоамиз 
жонбозлик кўрсатди.

Таянч олий таълим муассасаси си-
фатида консерватория томонидан тай-
ёрланиши лозим бўлган (кредит-мо-
дуль тизимига асосланган) Давлат 
таълим стандарти (ДТС), 20 та бака-
лавриат таълим йўналиши ва 17 та 
магистратура мутахассисликларининг 
малака талаб лари, намунавий ўқув ре-
жалари ва 316 та фан дастурларини, 
замон талабидан келиб чиқиб, янгича 
ёндашув асосида тубдан қайта ишлаб 
чиқишга эришдик. Мусиқа санъати 

таълим йўналишларида тайёрлана-
ётган янги авлод кадрлари дунёқара-
шини кенгайтириш мақсадида жорий 
ўқув йилидан “Турдош санъатлар та-
рихи”, “Анъанавий мусиқанинг замо-
навий нота графикаси” каби муҳим 
фанларни ўқув режаларига киритиб, 
таълим дастурларига татбиқ этмоқда-
миз.

Янги ўқув йилидан масофавий таъ-
лим янги платформага ўтказилди, 21 та 
кафедра томонидан керакли ўқув ада-
биётлари, қўлланмалар ва видео дарс-
ликлар жойлаштирилди, барча тала-
баларни қам раб олиш бўйича амалий 
ишлар йўлга қўйилди. Платформадан 
фойдаланиш имконияти йўқ талаба-
лар учун махсус телеграм гуруҳлари 
очилиб, устозларнинг ҳар бир талаба 
билан ишлаши йўлга қў йилди. Консер-
ваториянинг илмий-ижодий салоҳияти-
ни янада ошириш мақсадида, тадқиқот 
ва изланиш ларимиз замон билан ҳа-
моҳанг бўлиши учун “Замонавий му-
сиқа лаборатория си”ни ташкил этдик. 
Ушбу лаборатория орқали ҳар ҳафтада 
семинар-тренинглар олиб борилмоқда. 
Натижада қизиқувчилар аудиторияси 
изчил кенгаймоқда.

Бугунги кунда кўпчиликни тала-
баликка қабул масалалари қизиқти-
ради, албатта. Президентимизнинг 
“2020 — 2021 ўқув йилида Ўзбеки-
стон Респуб ликасининг олий таълим 
муассасаларига ўқишга қабул қилиш-
нинг давлат буюртмаси параметрла-
ри тўғрисида”ги қарори ижросини 
таъминлаш мақсадида ҳамда ҳозирги 
кунда дунё бўйлаб COVID-19 виру-
си кенг тарқалганини инобатга ол-
ган ҳолда, республикамизнинг барча 
вилоятлари ҳамда Тошкент шаҳри-
дан консерваторияда ўқиш истагини 
билдириб онлайн ҳужжат топширган 
абитуриентлар учун  тест синовла-
рисиз — касбий (ижодий) имтиҳон-
лар ташкил этилди. Имтиҳонлар 
Ўзбекис тон давлат консерватория-
си (Юнус Ражабий номидаги Ўзбек 
миллий мусиқа санъати институти 
таълим йўналиш лари бўйича) ҳамда 
Ўзбекистон давлат филармонияси 
мусиқа саройи биносида ўтказилди. 
Имтиҳонларнинг шаффоф, адолатли 
ва юқори савияда ўтказилиши таъ-
минланди. 

Ҳужжат топширган 1854 нафар 
абитуриентнинг 30 нафари (26 нафари 
танлов ғолиблари, 3 нафари “Ниҳол” 

мукофоти, 1 нафари Зулфия номидаги 
давлат мукофоти совриндори) имтиёз-
ли равишда давлат грантлари асосида 
ўқишга тавсия этилди. Касбий (ижо-
дий) имтиҳон натижаларидан норози 
бўлиб, ариза билан мурожаат қилган 88 
нафар абитуриентнинг имтиҳон нати-
жалари апелляция комиссияси томони-
дан қайта қўриб чиқилди, айримлари-
га ўзгартиришлар киритилди. Шуниси 
эътиборлики, 2020 — 2021 ўқув йили 
учун қабулни бутунлай янгича шакл-
ларда ташкил этишга эришдик. Ҳар 
бир йўналиш бўйича ўтаётган касбий 
(ижодий) имтиҳонлар онлайн тарзда 
бутун дунёга намойиш қилиб борилди. 
Ҳар қандай коррупцион ҳаракатлар-
нинг йўли беркитилди, абитуриентлар-
га қў йилаётган баллар тўғридан-тўғри 
эълон қилиб турилди.

Маълумки, 2017 йил 18 апрелда Пре-
зидентимизнинг “Алишер Навоий номи-
даги Ўзбекистон Миллий боғи ҳудудида 
Адиб лар хиёбонини барпо этиш тўғри-
сида”ги қарори эълон қилинган эди. Ўт-
ган вақт мобайнида қурилиш ва ободон-
лаштириш ишлари амалга оширилиб, 
“Адиблар хиёбони” яхлит меъморий 
ансамбль сифатида барпо этилди. Юрт-
бошимизнинг таклиф ва тавсияларига 
кўра, ушбу маскан Ўзбекис тон давлат 
консерваторияси талаба-ёшлари ҳамда 
профессор-ўқитувчилари учун маданият 
ва санъат мавзусида фикр-мулоҳаза юри-
тиш — амалий машғулотлар учун маъ-
рифат масканига айланди, десак мубо-
лаға бўлмайди. Шодлик ва бахт куйчиси 
Ҳамид Олимжон ижодини ўрганиш ва 
уни кенг тарғиб қилиш борасида консер-
ватория томонидан махсус “Йўл харита-
си” ишлаб чиқилди. Пандемия шароити-
га қарамай, талаба-ёшларнинг вақтини 
унумли ўтказиш учун ZOOM дастури 
орқали 40 дан ортиқ учрашув, давра суҳ-
батлари ташкил этилди ҳамда “Китоб-
хон талаба”  танлови, “Ҳамид Олимжон 
— шодлик ва бахт куйчиси” мавзусида 
иншолар, видеороликлар танлови, “Биз 
нечун севамиз Ўзбекистонни” мавзусида 
ҳикоялар танловлари масофадан туриб 
ўтказилди.

Бизда Ҳамид Олимжон ҳаёти ва 
ижодий фаолиятини мос тарзда бе-
заш учун алоҳида аудитория ташкил 
қилинмоқда. Ҳар ҳафтада бир марта 
тегишли таълим йўналишлари бўйи-
ча “Адиблар хиёбони”да тадбирлар 
ташкил этилиб, шоирнинг сара шеър-
лари ва уларга басталанган қўшиқлар, 

ашулалар ижро этилмоқда. Консерва-
тория талаба-ёшлари томонидан адиб 
ижодига бағишланган ҳамда асарла-
ри асосида турли жанрларда мусиқий 
асарлар яратиш бўйича видео роликлар 
тайёрланиб, консерватория сайтига 
ва ижтимоий тармоқларга жойлашти-
рилмоқда. Бундан ташқари, Ҳамид 
Олимжон номидаги ижод мактаби 
ҳамда Жиззах шаҳридаги болалар му-
сиқа ва санъат мактабида шоир ижоди-
га бағишланган тадбирларни мунтазам 
ташкил этиб бориш, унинг шеър лари 
билан айтиладиган қўшиқлар танлови, 
шунингдек, шоир ижодига бағишлан-
ган халқаро илмий-амалий анжуман 
ўтказиш, “Мусиқа” илмий-услубий 
журналида мусиқашуносларнинг таҳ-
лилий  мақолаларини чоп этиш, бешта 
муҳим ташаб бус доирасида учрашув 
ва шеърхонлик адабий кечалари, кон-
церт дастурларини уюштириш, кутуб-
хонада эса адиб ижодига бағишланган 
маълумотлар ресурсини ташкил қилиш 
бўйича иш режалари тузилган. 

Шу билан бирга, институтимиз 
кенгаши қарори билан республика 
ва халқаро миқёсда Ҳамид Олимжон 
ижодини кенг тарғиб этиш мақсадида 
консерватория талабалари учун “Ҳа-
мид Олимжон номидаги стипендия” 
жорий қилинди. Илғор, иқтидорли, 
илм ва ижодда етакчи талабалари-
мизни қўллаб-қувватлаш учун Кон-
серватория тарихида илк бор “Ректор 
стипендияси” таъсис этилди. 

Маълумки,  узоқни кўзлаган, ис-
тиқболли режаларсиз олий мақсадга 
эришиб бўлмайди. Шу маънода бир 
қатор ишларни режалаштирганмиз. 
Шу режалардан биттаси ҳар йили 
бўлиб ўтадиган Мус тақил Давлатлар 
Ҳамдўстлиги Саммити билан боғлиқ. 
Яъни Саммитлар олдидан мусиқий 
Форум ўтказиш ҳақида ўйлаяпмиз. 
Қатнашувчи давлатларнинг барча-
сида мусиқа соҳасида кадр лар тай-
ёрлашга йўналтирилган олий ўқув 
юртлари мавжуд. “Ректорлар Фору-
ми”ни жорий этиш бўйича дастлабки 
таклифларни нуфузли таълим муас-
сасалари раҳбарлари билан келишиб 
олдик. Улар бу таклифни маъқуллаб, 
дастлабки Форум айнан ташаббус-
кор давлат — Ўзбекистонда бўлиб 
ўтишини хоҳлашмоқда. Бунинг учун 
юртимизда барча шарт-шароитлар, 
имкониятлар борлиги бизнинг ва биз 
каби хайрли ишларни кўзлаган барча 
инсонларнинг бахтидир!    

Камолиддин ЎРИНБОЕВ, 
Ўзбекистон давлат 

консерваторияси ректори, 
Ўзбекистонда хизмат кўрсатган 

артист

Давоми, бошланиши 1-саҳифада

Тил равнақи ҳақида ўйлаганда бун-
дан ўттиз йил олдинги воқеликлар кўз 
олдимизга келади. Ҳақиқатан, давлат 
тили мақоми миллатнинг озодлик йў-
лидаги илк қадами, яқинда эришилажак 
мустақилликнинг дараги эди. Истиқлол 
йиллларида суверен давлатнинг расмий 
алоқа воситаси сифатида она тилимиз 
янгича мақом касб этди, юқори даража-
га эришди. Чунончи, тарихда биринчи 
марта бу тилда давлатнинг асосий бош 
қонуни – Конс титуция ёзилди. Давлат 
мадҳияси шу тилдаги матн асосида ижро 

этилди. Жуда кўплаб расмий ҳужжат-
лар, қонунлар, умумдавлат миқёсидаги 
иш қоғозлари шу тилда битилди. Пул 
купьюраларида ўзбекча сўзлар пайдо 
бўлди. Миллий қомус, кўплаб луғатлар 
нашр этилди. Буларнинг барчаси мисли 
кўрилмаган ҳодисалар эди. 

Шунингдек, тилимизнинг мавқеи-
ни мустаҳкамлаш, унинг сўз бойлигини 
ошириб бориш, софлигини таъминлаш 
борасидаги саъй-ҳаракатлар бир зум 
тўхтамади. Алишер Навоий номидаги 
Тошкент давлат ўзбек тили ва адабиёти 
университетининг ташкил этилиши, 
машҳур ёзувчи ва шоирлар номидаги 
ижод мактабларининг очилиши ҳам она 
тилимизнинг нуфузини ошириш, мавқе-
ини юксалтириш, малакали ходимлар 
тайёрлаш борасидаги муҳим қадамлар 
бўлди. Зеро, сўз мулкининг султони 
Алишер Навоий ижод қилган тил ана 
шундай эътиборга, ҳурматга лойиқдир. 

Айни паллада, мустақиллик ша-
рофати билан тилимизнинг дунёдаги 
дўстлари кўпаймоқда. Бу ўзига хос жа-
рангдорлик ва оҳангга эга бўлган, бой 
адабий-илмий хазинани жамлаган тил-
нинг муҳиблари уни иштиёқ билан ўр-
ганмоқдалар, тароватини ўз қалбларида 
ҳис этмоқдалар. Ахир, минг йиллар ол-
дин Маҳмуд Кошғарий бобомиз “Бу тил-
ни ўрганинг, туркийлар ўз тилини ўрган-
ганларга шафқатлидир” деб бежиз қайд 
этмаган. 

Шу зайлда йиллар ўтди, бу йўна-
лишда ютуқлар ҳаммамизга аён, шу 
билан бирга камчиликлар ҳам кўзга 
кўриниб турибди. Бир омил бор – тил 
ҳушёр посбон каби мамлакат ҳудуд-
ларини қўриқлаши мумкин, яъни шу 
тилни билганлар, унда муомала қилиш 
лаёқатига эга кишиларгина унинг ҳу-
дудларида эркин бўла оладилар. Дунё 
тажрибасидан маълумки, қайси давлат-
да бўлмасин, ўша жойнинг тилига му-
носабат меҳмоннинг шу халққа, мам-
лакатга ҳурматини ва эътирофини акс 
эттирган. 

Ўз қадрини билган, иззатини сақла-
ган халқларнинг она тилига муҳаб бати 
ибратдир. Айни  ўринда бир хотира эсга 
тушиб қолди. 1997 йили Ўзбекистон 
давлати раҳбарининг Чехияга ташрифи 
давом этарди. Матбуот гуруҳи аъзола-
ри чех газеталари бу расмий ташриф-
ни қандай ёритаётгани билан қизиқиб 
қолдик-да, дўкондан кундалик нашрни 
сўрадик. Албатта, муомала рус тили-
да бўлди. Шунда сотувчининг бирдан 
турқи ўзгарди ва ўз тилида нималар деб 
ғулдирай бошлади. Бу ҳолга ҳайрон бўл-

О Н А  Т И Л И  — 
Б О Р Л И Г И М И З , 

Ғ У Р У Р И М И З
ганимиздан унга вазиятни батафсилроқ 
тушунтиришга ҳаракат қилар, у эса бат-
тар жиғибийрон бўларди. Бир-биримиз-
ни тушуна олмаганимиздан ҳафсаламиз 
пир бўлиб турганди, дипломатия ходим-
ларидан бири келиб қолди. Унга аҳвол-
ни маълум қилдик. Йигит миллатдоши 
билан қисқа   гаплашиб олди-да, бизни 
четга бошлади. Рос ти, дўкончи ҳамон 
дарғазаб бўлиб, нималарнидир сўзлар-
ди. Тирқишдан узоқлашганимиздан кей-
ин мезбон гап бош лаб айтдики, бизнинг 
киоскачига бегона тилда мурожаат қи-

лишимиз унинг ғурурига тегиб кетиб-
ди. У она тилида гапирмаганимиз учун 
бизни ёмон кўриб қолган экан. Рости, 
тилнинг мавқеи ҳақида қачон гап кетса, 
Прагада, Европанинг қоқ марказида она 
тилининг шаъни учун ғурури уйғонган 
ўша чех ёдимга тушади. Билмадик, ўз-
бекча бағрикенглик деймизми ёки бошқа 
жиддий сабаблари борми, бу масалада 
нуқтаи назаримиз анча мавҳум. Ҳолбу-
ки, тил – номус, орият.

Тилга давлат тили мақоми берилиши 
фақат ҳужжатлар шу тилда юритилиши-
гина эмас, балки ижтимоий фаолиятнинг 
барча жабҳасида фуқаролар томонидан 
унинг баравар қўлланилиши мажбурия-
ти ҳамдир. Агар бу талаб бажарилмаса, 
қонун тўла амал қилмаётган бўлади. 

Ёшларимизда ватанпарварлик туйғу-
ларини  алангалатиш  мақсадида Али-
шер Навоий ҳайкаллари пойида тад-
бирлар ўтказилишида ўзгача маъно бор. 
Негаки, буюк сўз санъаткори бу тилнинг 
шарафи учун бутун иқтидорини сарфла-
ди. Ул зот “Хамса”дек муҳташам асар-
ни ёзиб тугатганида мамлакат подшоси 
Султон Ҳусайн шоирни отга ўтқазиб, 
ўзи жиловбардор бўлган – бу ҳол тил ма-
саласи азалдан давлат даражасидаги ма-
сала бўлганини таъкидлаб туради.

Ҳар ҳолда она тилига меҳр қалби-
мизга она сути билан сингиган, деган 
гап да асло муболаға йўқ. Балки ўнин-
чи синф ни битираётган бир ўсмирнинг 
ушбу машқи ҳам шу ҳиснинг ифодаси-
дир:

Мўъжизалар каби тиллар ҳам бисёр,
Ҳар бири ватандир битта дунёга. 
Тилларни ўрганиш 
      такрор ва такрор – 
Қалб кўзин очмоқлик нурга, зиёга. 
Лек ўзбек тилига ҳурматим чексиз,
(Бундай ҳис танҳодир инсон дилида). 
Чунки илк бор эшитганим сўз – 
Янграган эди-да ўзбек тилида.
Ўша кунлардек бир эзгу туйғуда ҳам 

қалб иқрори, ҳаёт ҳақиқати мужассам. 
Буюк ҳаёт остонасидаги илк қадам, илк 
таассурот сифатида она тили шукуҳига 
эъзоз бир умрлик ҳамроҳ бўлди, аъмол-
га айланди. Алишер Навоий, Абдулла 
Қодирий ёки Ойбекни ўқиганда, бу тил 
малоҳати дилларни музайян айлади, 
жаҳон адабиётининг намояндаларидан 
Лев Толстой қиссаларини таржима қи-
лиш жараёнида унинг бор бўйи, қудрати 
намоён бўлди. 

Она тил! Сен борлигим, ғурурим, 
қисматимсан.

Ҳаким САТТОРИЙ

Тил масаласи миллат учун энг бош масаладир. Тил миллатнинг 
ташқи белгиларидан биригина эмас, унинг номи, бошқа маданият ун-
сурларига ўхшамаган ўзига хослигидир. Дейлик, маданиятнинг бошқа 
йўналишларида (масалан, санъат турлари, кийиниш ёки ошхона тизи-
ми сингари хусусий кўринишларда) ўзга маданиятлар билан қоришиқ-
лик, уйғунлик бўлиши мумкин (масалан, ки йим ларнинг ёқа ёки енги ҳам-
ма халқларда бир хил ёхуд барча элларда овқат ҳар қандай шароитда 
ҳам оловда тайёрланади), тил эса фақат ўша миллатнинг ўзигагина 
мансубдир ва унинг бойлигига ҳеч ким даъво қила олмайди. Шунинг учун 
ҳам Абдулла Авлоний ўз вақтида бекорга “Тилнинг йўқолмоғи миллат-
нинг йўқолмоғидир”, дея бежиз таъкидламаган эди. 

Журналнинг ушбу сони жаҳон 
нас ридан таржима қилинган турли 
жанрлардаги асарларга бой. Унда 
немис адабиётининг мумтоз намо-
яндаcи Эрик Мария Ремарк нинг 
“Қарзга олинган умр” романидан 
(рус тилидан Дилфуза Собирова 
таржимаси) ғарб фантас тикасининг 
машҳур вакили Айзек Азимов ҳи-
кояларигача — журнал мундарижа-
сини бойитган асарларни ўқийсиз. 
Жумладан, америкалик таниқли бо-
лалар ёзувчиси Клайд Роберт Бул-
ланинг “Болаларни асраган шер” 
қиссаси (инглиз тилидан Салима 

АДАБИЙ-БАДИИЙ НАШРЛАР

Содиқова таржимаси), 
Олим Отахон ўгирган Ма-
рио Аррегининг “Диего 
Алонсо” ҳикояси, Ж.Бёр-
жернинг “Сукунат тар-
жимаси” эссеси (инглиз 
тилидан Мирзоҳид Музаф-
фар таржимаси), дедектив адабиёт 
намуналари — Айзек Азимовнинг 
“Фазодаги можаро”, Жеймс Яффе-
нинг “Онамнинг тилаги” ҳикояла-
ри (рус тилидан Алишер Отабоев 
таржимаси) ва бошқа асарлар наср 
ихлосмандлари томонидан катта қи-
зиқиш билан ўқилади. 

Ёш таржимонлар 
ижодидан танлаб бе-
рилган назмий асар-
лар қаторида Ғарб ва 
Шарқ халқлари поэ-
зиясининг атоқли ва-
киллари шеърлари 
ўрин олган. Хусусан, 
америкалик Ленгстон 
Хьюз (инглиз тилидан 
Ш.Усмонов таржима-
си), арманистонлик 
Сильва Ка пу тикян    

(З.Машарипова таржимаси), сер-
биялик Васко Попа (Н.Ҳабибул-
лаева таржимаси), эронлик Расул 
Юнон (форс тилидан Б.Отажоно-
ва таржимаси) ва озарбайжонлик 
Жалил Жавоншир (озар тилидан 
Р.Бобожон таржимаси) ижодлари-
дан намуналар бадиий таржима 

соҳасига иқтидорли ёшлар кириб 
келаётганидан далолат беради, 
уларнинг шеърларни бевосита ас-
лиятдан ўгиришга интилаётгани 
эса қувонарли ҳол. 

Шунингдек, журналнинг ушбу 
сонида адабиётшунослик соҳаси-
га доир тадқиқот ва мақолаларга 
ҳам (Ш.Ҳожиеванинг “Чўлпон ва 
жаҳон адабий- эстетик тафаккури”, 
Ш.Қораевнинг “Самоъ йиғинлари 
ва Алишер Навоий” каби мақола-
лари) кенг ўрин берилган. Сева-
ра Алижонова “Эссе ҳақида эссе” 
тадқиқотида мазкур жанр хусуси-
ятлари ҳақидаги фикр-мулоҳаза-
ларини шу жанрда ёзилган юксак 
асарлар мисолида далиллашга ин-
тилган.

Ҳусан ҲАЙИТОВ 

Ҳақиқатан ҳам, Жўқорғи Кенгеси раиси 
лавозимига тавсия қилинган Мурод Камолов 
халқ отаси деган мақомга эга бўлган К.Камо-
лов фарзанди. Депутатлар оталар ерига меҳр 
қўйган, ватанпарвар, фидойи Мурод Камолов 
номзодини бир овоздан маъқулладилар.

Давлатимиз раҳбари Қорақалпоғистон-
ни ижтимоий-иқтисодий жиҳатдан равнақ 
топтириш режаларини белгилаб берар экан, 
тадбиркорлик субъект лари 3 йил муддатга ер 
солиғи, мол-мулк солиғи, кичик корхоналар-
нинг айланмасидан олинадиган солиқ, якка 
тартибдаги тадбиркорларнинг қатъий миқ-
дордаги даромад солиғидан озод этилишини 
таъкидлади. Айниқса, Тахтакўпир, Бўзатов 
ва Шуманай туманларида янги ташкил эти-
ладиган саноат корхоналарига ҳам уч йил 

муддатга солиқ ва божхона имтиёзлари бел-
гиланди. 

Президентимиз Қорақалпоғистонда мада-
ният, санъат соҳалари бўйича белгилаб берган 
устувор вазифалар биз ижодкорларни янада 
тўлқинлантирди. Келгуси йили Қорақалпоғис-
тонда Ёшлар фестивалини ташкил этиш, Бў-
затов туманида Ўзбекистон шоир ва ёзувчи-
ларининг анжуманини ўтказиш, Ўзбекистон 
Қаҳрамони, атоқли адиб Тўлеп берген Қаип-
бергеновнинг уй-музейини ташкил қилиш бў-
йи ча берилган топшириқларнинг амалга оши-
ши маънавиятимизни янада бо йитишга хизмат 
қилиши шак-шубҳасиздир. Нукус шаҳри-
да барпо этилган опера ва бахшичилик мак-
таб-интернати ҳузурида бахшичилик санъа-
тини ривож лантириш жамғармаси ҳам ташкил 
этилади. Бу каби хайрли ишлар аждодларимиз 
асрлар давомида эъзозлаб келган ноёб санъат-

ни кенг тараннум этишда муҳим омил бўлиб 
хизмат қилади.

 Давлатимиз раҳбари Нукус шаҳрини яна-
да кўркам, обод, замонавий қиё фа касб этиши 
юзасидан аниқ кўрсатмалар берди. 

– Тошкентда нима янгилик бўлса, Нукусга 
келиши керак, – деди Президент. 

Шу билан бирга Президентимиз Сенат ол-
дига Орол инқирози муаммоларини бартараф 
қилишга қаратилган барча масалалар ижроси-
ни назорат қилиш бўйича Қўмита тузиш вази-
фасини қўйди. Бу Оролнинг қуриган ҳудудида 
экологик вазиятни яхшилаш, халқаро ташки-
лотлар билан ишлаш, давлатимиз томонидан 
ишлаб чиқилган барча лойиҳалар ўз вақтида 
бажарилишини назорат қилишда катта аҳами-
ятга эгадир.

Биз депутатлар, сенаторлар ҳам, албат-
та, Президентимиз талаб қилаётганидек халқ 
дарди ва муаммолари билан яшашимиз, улар-
нинг ҳал қилинишида камарбаста бўлишимиз 
керак.

Гулистон АННАҚИЛИЧЕВА, 
Олий Мажлис Сенати аъзоси

ТОШКЕНТДАГИ ЯНГИЛИК 
НУКУСГА КЕЛАДИ

Давоми, бошланиши 1-саҳифада

   ОЗОД РУҲ

Бугундан озод руҳ билан яшайман,
Қалбдаги ҳадикни отаман юлиб.
“Гиря”ни ошкора куйлай бошлайман,
Иккита қўлимни бир танбур қилиб.

Бўлсам йўнғичқага бўламан ўртоқ,
Ҳар ҳолда қузғунмас, тулпор емиши.
Сўзлар сўзларимга суртмасман бўёқ,
Лойларга бурканмас айтмиш, демишим.

Бобуру Машрабдан ўқийман байтлар,
Лабимдан чарсиллаб сочилар учқун.
Юксалиб осмонга етган бу пайтлар,
Кўнглимни қайириб ололмас ҳеч ким.

Бир томчи ёшим ҳам юракка боғлик,
Кўнсам ҳақ амрига фақат кўнарман.
Бу хаёл... эҳ, хаёл гўзал нечоғлик,
Ҳаётга айланса қушга дўнарман.

Аҳ-ҳа, унутибман, хотир панд бериб,
Кандир ип узатсин менга бирор мард.
Руҳим озодликка шайламай туриб,
Жиғилдоним оғзин тикмоқлигим шарт.

...Бугундан озод руҳ билан яшайман...      

ГУЛ БЎЛИБ УЙҒОНСАМ

Бир саҳар гул бўлиб уйғонсам,
Чаманзор ичида, гул орасида.
Белимга саболар чулғанса,
Сўзлашсам гул билан гул борасида.

Баргимда тин олса капалак,
Баргимда кумуш чўғ “ярқ” этса,
Ёмғирлар ёғиб, сўнг камалак,
Ранглар дарёсига ғарқ этса.

Очилсам, қизариб очилсам,
Узса, ишқ қўллари узсалар.
Ошиқлар бошидан сочилсам,
Ошиқлар гулдаста тузсалар.

“Аёллик  гулликдир”. Чиндан-а?
Бу менгзаш қўшиқда ўйнасин.
Яхшиси, бу ҳақда индаманг,
Чиройли орзумдан қўймасин.

Бир саҳар гул бўлиб уйғонсам,
Гулларнинг ёнида, гулзор ичинда.

ЮРАГИМГА
ТИҒ ТЕГСА БЕХОС

Юрагимга тиғ тегса бехос,
Қон сизмайди, (бунга шубҳам йўқ),
Чарс-чурс этиб сочилади чўғ.

Қалбдан қалқса кўзимга ҳасрат,
Йиғлаганим кўрмайди ҳеч ким:
Ёш ўрнига сачрайди учқун.

Чанг тўзғимас қадамларимдан,
Дардим қучиб йўл юрган кезим,
Оловланиб қолади изим.

Ота юртим,  отажон юртим,
Гарчанд бошдан-оёғим ёниқ,
Куйдирмайман мен сени аниқ.

Чарчаб дунё ташвишларидан
Бир зум тинсанг қуриб чордона,
Бир қизингдай бўлиб парвона.

Ҳолим айтмай, ҳолинг сўрайман,
Чарчоғинг чой билан олай деб
Жисмим ўчоқ, жоним қилиб ўт,
Қумғон қайнатмоққа ярайман.
      
           БУГУН

      Ёш шоирларга

Ҳали ер юмшоқдир, осмон ҳам яқин,
Тўрт мучанг саломат, камтигинг йўқдир.
Кўзларинг қораси сочмоқда ёлқин,
Жисму жонинг учун ҳадигинг йўқдир.

Гул бўлиб туюлар сенга гиёҳлар,
Куйдай хуш ёқади ҳар овоз, ҳар сас.
Йўлингда порлади яшил чироқлар,
Ғуруринг баланддир, Тангритоғлар паст.

Хиёнат ўтмаган ҳали кўчангдан,
Чин дўстлар қуршаган тўрт тарафингни.
Ҳаёт ўлчовларинг ҳалол ўлчамда,
Жонингдай қўрийсан шон-шарафингни.

Эртами?  Эртани ўтирма кутиб,
Кўксингда гулханлар чарсиллаган пайт.
Совуқ қотмасидан оловинг, ўтинг,
Эл-юртга айтаринг бугун, ҳозир айт.

Берк тутма куюнчинг, севинч, титроғинг,
Бу фаслинг шоҳ қўшиқ, ўзинг шоҳ байтсан.
Ёшликдир умрнинг озодлик чоғи,
Озод сўз айтасан бугун сўз айтсанг.

    ЙЎҚЛОВ    

Бошимни зўр ишга бериб қўйибман.
Чўлпон

“Болам йўқ”, деб сен куйма,
Мана, ўзим қиз бўлдим.

Соғинчинг билан куйлаб,
Кўзим қора кўз бўлди.

Бошдан оёқ чўғдайман,
Сен элимнинг номуси.
Айтиб-айтиб йўқлайман,
Юраклар бир совусин!

Юмалаб зулм тоши
Ғурурлар синганида,
Бек кўнгиллар ювошиб,
Қулликка кўнганида,

“Ай кўнгил, сустлашма” деб
Куч бериб кетган ўзинг.
“Кишан-ла дўстлашма” деб
Ўч бериб кетган ўзинг.

Ҳақ ёққан машъалани
Қай зўр ўчира олған?
Чўлпон отли қалъани
Забт этолмагай ёлғон.

Собит турдинг ҳар жойда,
Морни доим мор, дединг.
Гўзал билиб кун, ойдан
Озодликни ёр, дединг.

Орамизда бир аср,
Йиллари бир кунча йўқ.
Марднинг дарди мард, ахир
Бошқа дардлар бунча йўқ.

“Ўзбек ҳурлик онига
Жони оғримай етди...”
Майда гап бўронингда
Кул бўлиб тўзғиб кетди,

Белимга боғлаб фўта,
Мажнунтолдай соч ёйиб,
(Қулликни севмас Худо),
Жаннатдан сўрай жойин.

“Болам йўқ” деб ўксима,
Сенга ўзим қиз бўлдим.
Буюк дардинг кўксимда
Бир-бир ёнар сўз бўлди.
   
   ЖОНИМ ҚИЧҚИРАДИ
Кунлар қадамидан тўзғимайди чанг,
Кунларнинг либоси тўғри бичимда.

Ҳар тугун банданинг ўзидан бино,
Адолат қўли бор ҳар ҳақ ечимда.

Сиқиб-қисганлари бўшашди, чоғи,
Сўзим нафас олар тилим учинда.

Ватан ўстирарли қудратим бордай,
Кундузлар юракда, юрак кучимдан.

Ҳаммаси яхшидай, ёмони йўқдай,
Фақат бир изтироб туним, кечимда:

Ўғлим, бир гуноҳинг минг тошдек янчар,
Жоним қичқиради жисмим ичинда.
              
     УЙҒОНСИН                

Авлодларда аждодларнинг 
қай бир ҳужайраси уйғонар экан.

Тамагирга терс қараган,
Гар сўраса бир юрт сўраган –
Султон ҳужайрамиз уйғонсин.

Қувват кутса, элидан кутган,
Эл юкига елкасин тутган
Полвон ҳужайрамиз уйғонсин.

Хиёнатга қилич сермаган,
Хоинларга ҳаёт бермаган,
Собит ҳужайрамиз уйғонсин!

Шайтанатдан дарс тушмаган,
Иймонига дарз тушмаган
Обид ҳужайрамиз уйғонсин!

Ғофилларга чироқ тутарли,
Киборларга қирғоқ тутарли,
Оқил ҳужайрамиз уйғонсин!

Кам кўнгилни бутун этгувчи,
Қадди ёйни устун этгувчи,
Одил ҳужайрамиз уйғонсин!

Қул бўлмаган дор остида ҳам,
Синмай чиққан ёв дастидан ҳам,
Ботир ҳужайрамиз уйғонсин!

Айтса халқнинг сўзини айтган,
Тангри-ҳақнинг сўзини айтган –
Шоир ҳужайрамиз уйғонсин!

ҲАЁТГА ҚАСИДА

Шамоллар гулшамол бўлди бу пайтлар,
Гулсувдир сойларнинг биллурий мавжи.
Гуллар ҳақидадир шоҳона байтлар,
Гуллаб ётган сўздир қўшиқлар авжи.
Гул бағрингга босгин бизларни, Ҳаёт,
Қўйиб юбормагин қучоқларингдан.

Қуёш қариндошдек ғамхўр, жигаржон,
Бошимиз устидан кетмайди нари.
Шундан кўчалар ҳам уйдай нурафшон,
Худди уйимиздай иссиқ ташқари.
Нур бағрингдан қўйма бизларни, Ҳаёт,
Қўйиб юбормагин қучоқларингдан.

Ҳурликдир интилган бахти инсоннинг,
Номус ҳам, шараф ҳам ҳурлик билан бор.
Тирикликда эркка етмоқ имкони,
Ўлсак қўлдан кетар барча ихтиёр.
Ҳур бағрингга босгин бизларни, Ҳаёт,
Қўйиб юбормагин қучоқларингдан.

                     *  *  *
Cиниб тушдимикин бўрон арраси,
Майин жарангларми булоқ алласи,
Зарга айланарми қумлар зарраси,
Чўлларнинг тилида сўйласам...

Булбул чаҳ – чаҳидан уйғонар тонглар,
Сабога тўкарми бўйин райҳонлар,
Дардин унутарми дарди бор жонлар,
Гулларнинг тилида сўйласам...

“Йўл йўқ” , деган жойда бор бўлармиди,
Бирдан иккита ё чор бўлармиди,
Хизри Худойимга ёр бўлармиди,
Йўлларнинг тилида сўйласам...

Элга қайтармиди номус, дилсоғлик,
Биздан кетармиди орсизлик – оғриқ,
Эртакларда келган бели белбоғлик
Улларнинг тилида сўйласам...

          УЙГА БОРГАНДА

Дарвозалар очиқ, ўчоқларда ўт,
Сўрида кўрпача, қуроқ болишлар.
Шохига радио илинган оқ тут,
Комилжон довшида қилар нолишлар,
Онам йўқ...

Тандирдан гуркирар жизза нон иси,
Сувга ботирилган касов чарсиллар,
Ингичка симларда қоқилар – тизим.
Ёз ўз оловида ўзи ҳарсиллар, 
Онам йўқ...

Атиргул тўсади тиканларини,
Ошиқ қўл олишин истайди узиб.
Болари кўтариб елканларини,
Гулларни оралар учибми, сузиб,
Онам йўқ...

Гул ёқдан овози эшитилгандай,
Илинжим чопади ҳар шарпа, сасга.
Жуда кўргим келар, кўраман қандай,
Ташлаб кетган бўлса борса келмасга,
Онам йўқ...

Кўзлари, сўзлари ўхшаш деб – ёниқ,
Жиянлардан таскин излайман – ичкин.
Излайман ва лекин биламан аниқ,
Оналар ўрнини босолмас ҳеч ким.
Онам йўқ...

Меҳр изҳорига дебман имкон бор,
Ҳаққин тўла – тўкис адо қилмабман.
Бунёди, ободи қоларкан ёдгор,
Жонлари омонат экан, билмабман,
Онам йўқ...

Гулдаста кўтарган эркак шаҳарнинг гавжум 
кўчасидан ўтиб боряпти.

Каттакон ва кўркам, гул бозоридаги энг чи-
ройли, шу чиройига яраша энг қиммат гулдаста. 
Балки қиммат сотиш учун махсус парваришлан-
ган   гуллардан терилгандир.

Агар гулдаста кичикроқ, кўрксизроқ, арзон-
роқ бўлганда, кўзга унча ташланмас, биз ҳам у 
ҳақда ёзмас эдик, чунки айни гул фаслида гул 
кўтариб юриш жуда ҳам диққатни тортадиган, 
алоҳида тавсифга арзийдиган ҳодиса эмас; гул 
кўпайгандан кейин гул кўтарган ҳам кўпаяди, 
бунга кўз ҳам  ўрганади, гул фасли.

Лекин бу каттакон ва кўркам гулдаста би-
ринчи қарашдаёқ уни сотиб олган одамнинг 
сахийлигини кўрсатар эди. Гулдастага қараган 
одам беихтиёр уни сотиб олган одамга ҳам қа-
раб, “Қара, дунёда шунақа гулдасталарни қим-
мат демай сотиб оладиган сахийлар ҳам бор-да, 
а, менда шунақа имконият йўқ-да, а,” деган ха-
ёлга борар эди.

Гулдаста яна нимаси биландир ўзини со-
тиб олган одамга диққатни тортарди, негадир 
гулдаста эркакка эмас, балки эркак гулдастага  
ярашмаётгандек кўринар эди. Ҳа, шунақа, ти-
килиб, разм солиб қарасангиз, гулдаста эркакни 
ёшидан улуғроқ кўрсатарди, бошқа пайтлари, 
масалан, каттакон китоб кўтариб кетаётган бўл-
сангиз, бу китоб сизнинг ёшингизни улуғ кўр-

сатса, нур устига аъло нур, лекин ҳозир шундоқ 
гавжум, серҳаракат кўчада эркак куппа-кундуз 
куни гулдаста кўтариб эмас, балки чиройли, чи-
ройи энди очилган бир бокира сулув қизнинг 
белидан тутамлаб кетаётганга ўхшар эди. “Эй 
оғайни, катта кўчада, ошим ҳалол деб, бу нима 
юриш?!”, дегинг келадию гулдастага қараб… 
Гулдаста ҳам анойи эмас, ҳашаматли, қандай-
дир барқ урган, яшнаб турган чиройли, ўзини 
кўтариб кетаётган эркакни камситиб борарди: 
гўё шунақа гулдаста кўтариб юриш учун одам-
нинг нимасидир ҳамманикидан ортиқча, нима-
сидир ҳамманикидан кам бўлиши керакдек…

Хуллас, гулдастани уни кўтариб кетаётган 
одамга қиёсласангиз, хаёлингизга минг хил 
бир-бирига қарама-қарши фикрлар, ўхшатиш-
лар келаверади. Агар гул кўтариб кетаётган 
одамнинг ўрнида ўзингизни тасаввур қилсан-
гиз, йўқ, мен катта шаҳарнинг кўчасида бунақа 
гулдастани ҳеч қачон кўтариб юрмайман, деган 
қатъий фикрга борасиз.

Ўзи эркак бу гулдастани нега сотиб олган? 
Кимга олган бўлса?

Дейлик, бугун дўстининг туғилган куни. 
Гулдастани шунга олган. Аммо дўстга бунақа 
каттакон ва кўркам гулдаста олиш шарт эмас, 
дўстга кичикроғи, умуман, номига олинса ҳам 
бас, деб ўйлай бошлаймиз. Дўстнинг туғилган 
кунига гулдастасиз, гулсиз ва ҳатто қуруқ ҳам 
бориш мумкин, бундай кунда дўстнинг кўнгли-
ни кўтарадиган яхши-яхши гаплардан гапириб 
ўтиришнинг ўзи катта совға. Дўст одам туғил-
ган кунида меҳмонларнинг қўлига қарамайди, 
балки, ишқилиб, дўстларимнинг ҳаммаси, жил-
ла қурса, энг яқинлари, ҳеч бўлмаса, бирортаси 
келса, ёлғиз қолмасам эди, деб йўлга қарайди.

Йўқ, эркак гулдастани дўстига атаб олмаган, 
дўстига атаганда гулдастани бунақа авайламас 
эди, дўстга олинган гулдастани киши одатий, кун-
далик бир заруратдек, бир оддий буюмдек, маса-
лан, шамсиядек бамайлихотир кўтариб юради.

Дейлик, гулдастани эркак онасига атаб олган. 
Дейлик, бугун онасининг ҳаётида қувончли бир 
кун. Аммо эркак бундай қиммат гулдаста билан 
онасини қувонтирармикан? Билмадик-да. Она-
лар, шу жумладан, мазкур эркакнинг онаси ҳам 
бозорни, нарх-навони, фарзандларининг чўнта-
гини яхши билади, туғилган куни тугул, ундан 
каттароқ ҳодиса бўлса ҳам, масалан, боя китоб-
ни гапирганимиз учун айтяпман, ўғли акаде-
микликка сайланса ҳам, бунақа қиммат совғадан 

– исроф дан кўнгиллари оғрийди. Эркак шу гул-
дастани: “Она, мана, шу гулдастани фалон муно-
сабат билан сизга олиб келдим”, деб тақдим қил-
са, она: “Бунинг ўрнига ўзингга бир нарса олсанг 
бўлмайдими, шунча ёшга кирдинг, қачон болали-
гинг қолади”, деб койи ши турган гап. Агар эр-
как бирон-бир сабаб билан онасини йўқламоқчи 
бўлса, албатта, биз совғага муҳтожлиги йўқ, топ-
гани ўзига ҳам, болаларига ҳам етиб, яна ортиб 
қоладиган оналарни назарда тутмаяпмиз, совға-
дан кўнгли кўтариладиган волидасига бир жуфт 
калиш ё маҳсими, иккаласини ҳамми, одмигина 
кийимликми, арзонбаҳо рўмолми олар, онаси 
буни кўриб чин дилдан кўзига ёш олар, ўғлини 
қийнаб қўймаганидан қувонар эди.

Аслини олганда-ку, оналарга энг яхши совға 
– уларни ҳеч бир сабабсиз, ҳеч қандай мақсад-

сиз, касал бўлиши ё қувончли кунини 
кутиб ўтирмай, ё уларнинг ташвиши ё 
ўзингизнинг ташвишингизни ўйламай, шунча-
ки, тўппа-тўғри йўқлаб бориш. Сиз уйни укан-
гизга қолдириб, янги ҳовли солиб чиқиб кетган 
бўлсангиз, агар манови гул кўтариб кетаётган 
эркакнинг ёшида бўлсангиз, унда хотинингиз, 
уч-тўрт болангиз билан турасиз, укангизнинг 
эшигини ланг очиб: “Она! (“Ойи!”, “Бийи!”, 
“Ая!”, “Эна!”, “Опа!”, “Буви!”, “Анна!, “Ача!” 
– фарқи йўқ!) Ҳў, уйдамисиз? Сизни бир кўргим 
келди-да!

Йўқ, хавотир  олманг, тинчлик, айтяпман-ку, 
бир кўргим келди!”, десангиз, бас, онангизга 
бундан катта мартаба йўқ. Агар бунга қўшим-
ча қилиб яна: “Невараларингиз, келинингиз ҳам 
сизни жуда соғинибди-да, бир кў…иб келмай-
сизми деб бошни қотирворишди!”, десангиз, 
онангиз  қувонганидан...

Йўқ, эркак гулдастани онасига олмаган, бу 
аниқ.

Дейлик, эркак гулдастани отасига атаган. 
Лекин… оталарга болалар ҳеч вақт гул совға 
қилармикан? Сиз отангизга гул берганмисиз? 
Билмадигу, лекин отага гул бериш эриш туюла-
диганга ўхшайди. Чунки, ҳар қалай, ҳалиги, 

ишқилиб, гул онангиз билан отангиз ўртаси-
даги, айтганимиздек, сизнинг дунёга келишин-
гизга тааллуқли муносабатларга дахли бор. Яна 
ҳам ким билади, отасига ҳазиллашадиганлар 
ҳам топилса керак. Билмадик, билолмадик, биз-
нинг оталаримиз райҳон ҳидлаганига димоғи 
чоғ бўлиб юрадиган одамлар эди, гулни боғи би-
лан ўриб келарди. Ҳар қалай, ота дегани гулдан 
жуда баланд турадими, ишқилиб, биз бирорта 
ёши улуғ эркакнинг отасига атоқлаб гул тақдим 
қилганини билмаймиз. Аёлларнинг йўли бош-
қа, кейин... охирги пайтлари янги одатлар ҳам 
келиб чиқяпти, яна ҳам билмадик.

Эркак гулдастани хотинига олганмикан? 
Йўқ, ундай эмас – хотинига атаб гул кўтариб ке-
таётган эркак яшнаб, ёшариб кетади.

Агар у гулдастани хотинига деб олганда 

одамлар унга ажабсиниб эмас, ҳавас 
билан қарар эди. Бундай каттакон ва 

кўркам гулдастани хотинига совға қиладиган 
киши ҳали ҳаваси ўлмаган, бахтиёр бўлур эди ва 
кейин, гулдастани ўзи олмас, бўй етаёзган ўғли ё 
қизига олдиртирар, ўғли ё қизининг қўлига бир 
даста пул бериб: “Ма, бозордаги энг чиройли, 
энг катта гулдастани ол, ҳаммамизнинг номи-
миздан онангга совға қиламиз. Бунақа ишлар-
ни ўрганиб қўйгин”, деб валломатлик қилган 
бўлур эди. Бу эркакнинг гулдастасидан кўри-
ниб турибдики, ҳали у бунақа бахтиёр эмас, шу 
хариди билан бахтини топмоқчи. Шу гулдаста 
унинг бахтини ё бу ёқли, ё у ёқли қиладиган-
дек... Йўқ, биз билағонлик қилаётганимиз йўқ, 
эркакнинг гулдастани тутиши шунақа. Кейин, 
эркак гулдастани кимга олиб кетаётганини бил-
дирмоқчи эмас, лекин гулдаста уни фош қилиб 
гуллаб кетяпти.

Ким бўлса у? Эркакнинг севганими? Билолма-
дик-да, бу ерда ҳали кўп гап борга ўхшайди. Ҳар 
қалай, эркак аллақачон ўн саккиз ёшда эмас, сев-
ганининг ҳам бу ёшдан ўтиб кетгани аниқ. Чунки 
гулдаста жуда катта, қиммат, ҳамманинг диққа-
тини тортади. Эркак-ку уни севар, аммо унинг 
эркакни севиш-севмаслиги номаълум. Акс ҳол-

да, эркак гулдастани мағрур кўтариб кетаётган 
бўларди. Ҳозир гулдастанинг ўзи мағрур, қийғоч, 
ёниқ, эркак эса гулдастани ўзи эмас, бошқа эркак 
кўтариб кетаётгандек хижолатда ҳам эди.

Балки гулдаста эркакнинг маҳбубасини қувон-
тирар. Балки ўша маҳбуба, агар у чиндан ҳам бор 
бўлса, эркакнинг атоқлаб гулдаста олиб келиши-
ни олдиндан билиб, интизор кутаётгандир, ёки... 
ҳафсаласи пир ўтиргандир. Ҳар қалай, муҳаббат 
учун гулдан бошқа нарсалар ҳам керак-ку.

Эркак шундоқ катта, кўркам, қиммат гул-
даста олганидан ўзини ноқулай ҳис қилар, кў-
чадаги одамлардан уялар, гулдастани яшириш-
га илож тополмай, иситмаси чиқиб борар эди, 
аммо гулдаста нимаси биландир унга шафқат-
сиз эди. Балки кўзимизга шундай кўринар, эҳти-
мол, унинг хаёли қўлидаги гулдастада эмас, 
бош қа нарсалардадир.

Хуллас, шаҳарнинг катта кўчаси, тумонат-
нинг ичида бир эркак каттакон ва чиройли гул-
даста кўтариб кетяпти экан. 

Унга қараган одам, ҳей оғайни, кўтар бо-
шингни, ҳеч биримизда сеникидақа каттакон ва 
кўркам гулдаста йўқ, яшавор деб хитоб қилгиси 
келадию, лекин хитоб қилишидан олдин, аввал 
билай-чи, нега бу эркак шаҳарнинг энг гавжум 
жойида шундоқ каттакон ва кўркам гулдаста 
кўтариб юрибди, бошига қанақа яхши кун туш-
ган экан ё эси сал анақароқмикан, бўлмаса, нега 
бунча гулдастасини кўз-кўз қилади, деган хаёл-
ларга боради. 

Гулдаста кўтариб кетаётган эркакка қараган 
одам ўзининг шундай гулдаста кўтариб кетмаёт-
ганини ўйлаб қолади, ўзида шундай каттакон ва 
кўркам гулдаста йўқлиги учун ҳар хил тахмин-
ларга боради, эркакни жиндай яниб ҳам қўяди. 

Рост-да, нега кўчада намойишга гулдаста 
кўтариб юради, бошқалар гулдаста олиб, кў-
чада юролмайдими? Нима, шаҳар шу гулдаста 
кўтарган эркакнинг маҳрига тушганми? Куп-
па-кундуз куни, одамларнинг хаёлига ҳар хил 
нарсалар келишини ўйламай, шундай каттакон 
ва кўркам, чиройли ва яшноқ гулдаста кўтариб 
кетаётган эркакни кўрганда одамнинг хаёлига 
ҳамма нарса келар экан.

Қаранг, бир эркак тумонатнинг ичида 
 ўзининг каттакон ва чиройли гулдастасини кўта-
риб кетяпти! Одамнинг тинчи бузилмайдими?..

МАҲОРАТ МАКТАБИ

ГУЛ КЎТАРИБ 
КЕТАЁТГАН ЭРКАК

Аҳмад АЪЗАМ 

НОВЕЛЛА

Фавқулодда образлар, кутилмаган таш-
беҳлар, чийратма ифодалар устаси бўлган 
Усмон кейинги шеърларида тириклик, кечи-
рилган умр мазмуни ҳақида ўйга толган мута-
факкир сифатида намоён бўлади. Бу ҳол шоир 
битикларида фикру туйғуларнинг ифода йўси-
ни ҳам сезиларли янгиланишига сабаб бўлди. 
Шоир “Чақалоқ заминни кечага ўраб, беланчак 
шамолда тебратади куз” сатрлари билан бош-
ланган шеърида умр кузидаги ҳолатини кутил-
маган тарзда акс эттиради:

Кузлигим муборак ўзимга! Ёнди
Эту суягимнинг ҳар бир зарраси!
Кулларим соврилди, фақат руҳ қолди,
Узун бу умримдан узун “уҳ” қолди – 
Қайнаган онгимнинг пинҳон наъраси.
Бу мисраларда умрининг кузига етиб кел-

гунча эту суягининг ҳар бир заррасини илҳом  
оловида ёндириб яшаган, кўп эзгуликлар қил-
гани ҳолда  узун умридан фақат узун “уҳ”ги-
на қолгандай надомат чекаётган шоир руҳияти 
ёрқин акс этади. Умрнинг кузида одам босиб 
ўтган йўли қандай бўлганини ўйлайди. Лирик 
қаҳрамонга умри ёмон ўтмагандай, демакки, 
нарёқда ҳам ёмон бўлмайдигандай кўрина-
ди: “Куз аро бораман. Тақдир дастида Ҳаёту 
ўлимга бош эгмиш юрак. Ёмон ўтмагандай 
умрим аслида: Ярашиб яшадим ернинг устида, 
Ернинг тагига ҳам ярашсам керак”.

Парадоксал мантиқ ва фавқулодда ифода-
дан ташқари, аллетрация қўлланилгани битик-
ка ўзгача жозиба берган. 

Шоир У.Азимнинг шеърлари тўғрисида сўз-
лаш қийин, ёзиш янада мушкул, уларни фақат 
ўқиб роҳатланиш керакдай. Чунки рўзғорий 
мантиққина сўзга тўлиқ кўчади. Шоир хаёлоти 
эса маиший мантиқдан юксакларда парвоз қи-
лади. Залворли фикрлар кутилмаган ифода йў-
синини тақозо этади. “Бир ҳодиса ва бир тах-
мин” ана шундай шеърлардан:

Кичкина идоранинг кичкина ходими
Маҳмуд вафот этганда, роса эркалатишди.
Ювиб-тарашди аввал
(бундай эъзоздан марҳум роса уялди!)
Йиғлаб ҳам туришди бошида
(ўзининг ҳам йиғлагиси 
   келди Маҳмуднинг),
Худди байрамлардагидек 
         оппоқ матоларга ўрашди
Барча сукутда, қўллар қовуштирилган...
Сўнг (ишонасизми!)
Елкаларида кўтариб кетишди уни
Жуда таъсирланди Маҳмуд, 

қайта яшагиси келди:
— Ўлим керак эмас, сиз билан яшайман,  

            — дегиси келди
Маҳмуднинг.
Аммо ҳеч нарса демади,
Миқ этмасдан кетаверди
Чунки Маҳмуд жуда тажрибали,
Жуда ақлли (бекорга ўлмаган!):
У жуда яхши билади – бундай бахтли кун
Инсонга бир бор насиб этгусидир.
Бу битик кишини чуқур ўйга толдиради. 

Пичинг, изтироб, рамз ва ишора ўзаро уйғун-
лашган бу битикда анъанавий поэтик унсурлар 
йўқлигига қарамай, ўзгача йирик бир шеърий 
руҳ борлиги кишини ҳайратга солади. Одам-
ни ўлгандагина қадрлашга қаратилган ментал 
ёндашув фожеаси эсда қоладиган шаклда мод-
дийлаштирилган.

Илк шеърларидан инсон ҳурлигини ҳаёт 
маъноси, деб билган шоир учун кўнгил озод-
лигига таҳдид ҳар қандай ёвузликдан ёмондир. 
Эрк душманлари учун одамнинг тирик ё ўлик-
лиги эмас, озод ёки қул экани муҳимдир. Ке-
йинги бандда ёвларнинг бунчалар жонсаракли-
гини: “Гўштимни еяркан қувонар ёвлар, Аммо 
гап гўштдамас, гўштдамас, ёҳу! Озодлик ўл-
син деб бўлганди овлар, Мен эса бир ҳуркак 
ҳурлик эдим. Шу!” Бу сатрлар бир умр ҳуркак 
ҳурлик бўлиб яшаган шоир сезимларини ўқир-
манга туйдиргандай бўлади. Бошқа бир шеъ-
рида шоир кўрилган нарсадан ҳеч кўрилмаган 
хулосага келади:

Уй бахт билан тўла
Бахтга ҳеч ким эътибор ҳам бермайди,
Бу эътиборсизликдан негадир 
              каттарар бахт.
Бу эътиборсизликдан негадир 
                                                   яна чарақлар.
Хуллас, уй бахт билан тўла
Аммо уни ҳеч ким кўрмайди.
Худди шундай! 
Бахт йўқлигида кўринади, холос.
Кўринадики, ҳаётий ҳолатни акс эттиришда 

шоир вазн, қофия, туроқ сингари унсурларга 
эътибор қилмайди. Худди ҳаётий эътиборсиз-
лик бахтни каттартгани каби поэтик эътибор-
сизлик ҳам шеърга ўзгача жозиба беради.

Усмоннинг шеърларида ялтироқ, жўн, юк 
ташимайдиган бирор тимсол ва ифода, таг-
маънога эга бўлмаган сўз учрамайди. У ҳамма 
нарсада, ҳатто хунуклигу қабоҳатда ҳам поэзия 

кўра олади. Унинг шеъриятга мутлақо алоқа-
си йўқдай нарсалардан гўзаллик топа билиши 
ҳайратга лойиқ. Ота тилининг жилваларини 
нозик ҳис этган шоир нафақат воқеа- ҳодиса 
ёки вазият, балки руҳий ҳолатни-да бутун тов-
ланишлари билан бера билади. Шоирнинг: 
“Сенга айтадиган сўзим қолмади, Сенга ай-
тадиган жимликларим кўп” тарзидаги пара-
доксал иқрорида айтиладиган ҳолатнинг ай-
тилмайдиган йўсинда айтилгани кўринади. 
Бошқа бир шеърида ўзини, ўзлигини, шу орқа-
ли Яратган эгасини излаётган одамнинг чигал 
руҳий ҳолати ифода этилади: “Қандай жафо 
етди – қисматга тенгсиз? Бу ҳолинг висолнинг 
мантиғи эмас. Тўрт тараф сенсану тўрт та-
раф сенсиз, Барча йўл сен томон, сенга ҳеч ет-
мас”. Бу сатрлар шунчаки бир мубҳам руҳий 
ҳолатнинг чигал манзараси эмас, балки олам 
Яратувчисининг чексиз қудрати ва саноқсиз та-
жаллисидан ҳайратга тушган соликнинг иқрор-
ларидир. Ҳар бир одамнинг умри Аллоҳ жамо-
лига етиш сари юриш муддатидир. Лекин ҳар 
бир нарса ва ҳамма нарсада кўриниб турган 
қудрат эгасини инсон кўра олмайди. Тўрт тара-
фида бўлгани ҳолда ҳеч қаерда кўринмайдиган, 
барча йўллар Унга элтгани ҳолда бирорта йўл-
дан етиб бўлмайдиган зот қудратидан ҳайратга 
тушади шоир. Кейинги банддаги:

Туманда минг туман ҳайрондир ҳолим,
Қай қисмат бу тонгда менга етмоқда?
Сеҳргарим маним! Тўзғин иқболим!
Сенданману сенсиз умрим ўтмоқда —

сатрларида ҳам кузги боққа тушган туман 
бағрида, ҳам адоқсиз фикрлар оғушида минг 
туман ҳайронликда қолган шоир тириклик 
моҳияти тўғрисида ўйлаётган файласуф сифа-
тида намоён бўлади. Барча Ундандир ва Унга 
боради, лекин ўткинчи умрида ҳеч ким Уни 
кўролмайди. Англатиш ҳам, тушуниш ҳам 
мушкул бўлган ҳолат Усмоннинг сеҳрли қала-
ми сабаб жуда таъсирли акс эттирилган. Айни 
вақтда бу поэтик иқрор суюкли ёрга қаратилган 
дейиш ҳам мумкин.

Шоир инсон руҳий кечинмаларининг 
босқичларини ҳам  моддийлаштира олади. Уч 
бандлик бир шеърнинг биринчи банди “Мен 
сени деб бу дунёмдан айрилдим”, иккинчи банд 
“Мен сени деб у дунёмдан айрилдим”, учинчи 
банд эса “Икки дунём йўқдир, фақат сен бор-
сан” йўсинида тугалланади. Ишқ йўлида икки 
дунёсидан айрилган ошиқ ҳолатини босқичлаб 
тасвирлаш шеърнинг таъсир кучини кўп бор 
оширган. Шоир ёрсиз кечирилган умрни ҳаёт 
санамаслиги “Умр кўрдим − Умр сенсиз кадар 
бўлди” сатрларида акс этади. Кадарли ҳаётдан 
кўра ўлимни афзал кўрган ошиқнинг афсуси 
эса: “Сенсиз ўлдим − тирикликдан баттар 
бўлди” тарзида мутлақо оригинал тасвир эти-
лади. 

Усмон Азимнинг насрий асарлари ҳам 
ифода қудрати, тимсоллар руҳиятининг теран 
тасвири, муаллиф ниятининг фавқулодда то-
залиги, акс этган ҳаётий манзара залвори би-
лан ажралиб туради. Айниқса, адибнинг “Иш-
хонадаги кўргазма”, “Бир даста қизил гул” ва 
“Ходимлар бўлими мудири” учлик (триптих) 

ҳикояси бадиий қуввати билан миллий ҳикоя-
чилигимизнинг ютуғи бўлди. Ўзаро  мантиқий 
боғлиқлиқдаги бу учлик ҳикоя композицион 
қурилиши, қаҳрамонлар руҳий дунёси тасви-
ри теранлиги ҳамда ижтимоий муаммоларнинг 
инсон тақдирига уйғун тасвирланишига кўра 
ўзбек новеллистикасида янгилик.

“Ишхонадаги кўргазма” ҳикоясида қайнота-
си талабига кўра рассомликни ташлаб юборган 
талантли шахснинг ишхонадаги кичик бир кўр-
газма сабаб катта амали, турмушидаги барча 
имтиёзлардан кечиб, кўнглига Яратган азалдан 
жойлаб қўйган қисмати бўлмиш рассомчилик-
ка қайтгани ўта пўртанали руҳий олишувлар 
асносида кўрсатилади. Ҳикояда кўнгилга муво-
фиқ яшай билиш ҳар қандай шахс учун улкан 
енгиш экани жуда таъсирли ва ишонарли акс 
эттирилган.

Умуман учлик ҳикоя ифода бетакрорлиги, 
тасвир кўлами, тақдирлар ҳаққонийлиги, ба-
диий маъно салмоғи жиҳатидан насримизнинг 
кейинги йиллардаги энг сара ҳикоялари қатори-
да туради.

У. Азим драматург сифатида ҳам самарали 
ижод қилди. Шу вақтга қадар унинг қаламига 
мансуб ўндан ортиқ пьеса мамлакатимизнинг 
турли театрлари саҳнасида қўйилиб келин-
моқда. Улар орасида “Бир қадам йўл” ҳамда 
“Тонг отган томонларда” асарлари алоҳида ба-
диий қимматга эга. “Бир қадам йўл” драмаси-
да уч азамат ўғли бўлгани ҳолда умри меҳнат-
да ўтган, бир қадамгина йўлдаги Самарқандни 
кўриш орзусига етолмаган ота ва бугуннинг 
одамларига хос маънавий сифатлар таъсирли 
акс эттирилган. Драмада одамга меҳрни вақти-
да кўрсатиш кераклиги, ўз пайтида қилинмаган 
эзгулик ёмонликдан фарқ қилмаслиги бораси-
даги ҳаётий ҳақиқат жонли тақдирлар мисоли-
да кўрсатиб берилади.

“Тонг отган томонларда” драмасида Усмон 
ижодига азалдан хос бўлган романтик кўта-
ринкилик, шонли тарих яратувчилари бўлган 
бобо-момолар шахсиятидаги нурли қирралар-
ни бўрттириб кўрсатиш яққол гавдаланади. 
Бу асарда машҳур Алпомиш тамомила ўзгача 
ракурсда гавдаланади. Унинг яраси тузалган 
ғозни учираётиб айтган сўзларининг саъжда 
берилиши, Кунёруғнинг Тонгёруғни “янга”, 
Тонгёруғнинг уни “қиз” дейишлари асарга ўз-
гача колорит бахш этади. 

Муаллиф ёрдамчи саҳнавий восита бўлмиш 
ремаркага салмоқли бадиий-эстетик юк орта-
ди. Сибизиқ ва чанқовуз мусиқасидан фойдала-
нилгани ҳам асарга ўзгача руҳ беради. Йиғлаб 
ажрашаётган Кунёруғ ва Тонгёруғ ҳолати муал-
лиф тилидан “Шу пайт мусиқа ҳам кўнгил бў-
либ ҳўнграйди” тарзида кучлантирилади. 

Драмадаги ҳар бир сўз қаҳрамонларнинг 
ўша вазиятдаги шуури ва кўнглидан ўтказиб 
ифодаланган. Кўп нарсани ғайришуурий би-
лиши сабаби Тонёруғ тилидан: “Ҳасратда 
яшаган одам нималарни билмайди, болам! Бу 
гапларни қушлардан эшитдим! Ҳасратдан ҳи-
миллаб турган ҳаволар айтди. Қайғудан энга-
шиб қолган осмон сўзлади! Ёлғизлигимиз жами 
тирикликнинг тилини англашни ўргатди мен-

га!” тарзида ишонарли изоҳланади. Асардаги 
драматик таранглик қачонлардир айтилган ҳақ 
гапнинг ўзгарган вазият туфайли ўзгача маъно 
касб этиши сабаб янада кучаяди. Ўғил Ёлғиз-
мерган онасига: “Ўзингиз айтгансиз: “Эр ки-
шининг ўқи хато кетгани, ўлгани”, дегансиз. 
Ўқим хато кетди... Ичимдаги ўқ томирим узил-
ди, эна!”, деган гапида мерган шахсиятидаги 
йириклик, у мансуб қавмнинг руҳий қудрати 
намоён бўлади.

Тонгёруғ Ёлғизмерганда фақат ўз ўғлини 
эмас, балки бутун бошли бир элатнинг давом 
эттириши мумкин бўлган сўнгги эркакни кўра-
ди. Унинг: “...ўғлим Тонгли улусининг сўнгги ил-
дизчаси! Мен уни ўн саккиз йил асраб-авайла-
дим. У жувонмарг бўлса, бус-бутун эл қайта 
кўкармайди – дунёдан беиз йўқолади” тарзида-
ги ноласида йирик шахснинг элсақларлиги на-
моён бўлади. 

Асарда тимсолларнинг фикр ва руҳият ди-
намизмидаги ҳар бир ўзгариш аниқ берил-
ганки, бунга нафақат драматик, балки насрий 
асарларда ҳам ҳар доим эришаверилмайди. 
Драманинг икки қаҳрамони ҳам – сўз одамлари. 
Улар – айтилган сўзнинг устидан чиқиш учун 
нафақат ўлиш, балки ўлмасликни ҳам эплай-
диган шахсиятлар. Ёлғизмерганнинг онасига: 
“Хавотир олманг!.. Келгунингизча, ўлим билан 
жон талашиб тураман. Енгилмайман!” дейи-
шида ўлимни-да бўйсундирадиган киши мина-
зи кўринади. Онанинг ўн саккиз йил давомида 
ўлмай, ўғлини ҳам омон сақлаб келиши қайно-
тасига берган сўзи устидан чиқиши натижаси 
бўлса, чалажон ўғилнинг онаси қайтмагунча 
ўлимга бўй бермаслиги нафақат ўзининг, балки 
ундан тўрайдиган кейинги авлод иродасига хос 
жиҳатларни ҳам намоён этади.

Онанинг Кўк Тангрига қилган: “Мени ғоз-
га айлантиргин-да, кейин инон-ихтиёримни 
ўзимга бер! Тангрим! Тангрим! Мени ғозга 
айлантир!..” тарзидаги илтижосида боласи 
учун ўлимга тик қараган она фидойилиги акс 
этади. Драмада онанинг ғозга айланиш жараё-
ни шу қадар жонли тасвирланадики, ўқирман 
бу кечимни кўзи билан кўриб тургандай бўла-
ди. Ёлғизмерганнинг ўқимдан қутулиб кетган 
ғозни қайта учрат дея қилган илтижоси, ғоз-
га айланган онани кўриб қолгандаги қувончи 
жуда табиий тасвирланган. Тонгёруғ боласи-
ни ўлимдан сақлаб қолиш учун ғозга айланиб 
ёлғизининг ўқига нишон бўлади. Ўз ҳаёти 
эвазига ўғлига ори ва тириклигини қайтариб 
беради. 

Айтишларича, бундан қирқ беш йил ол-
дин Ереванда бўлган бутуниттифоқ йиғинида 
Усмон ўзини: “Мен энг талантли шоир Усмон 
Азим бўламан”, деб таништирган экан. Усмон-
гагина хос дангалликдан холи бўлмаган бу даъ-
вонинг қанчалик ҳақиқат эканини орадан ўтган 
йиллар яққол кўрсатиб турибди. Энг талантли 
адибимизни ҳам қутлуғ етмиш ёши, ҳам дав-
латнинг улкан мукофоти билан қутлаймиз!

Қозоқбой ЙЎЛДОШ,
филология фанлари доктори, 

профессор

КЎНГИЛ  ЮКСАКЛИКЛАРИДАҚАЛБ ВА ҚИЁФА

Довруқли шоир Усмон Азим ижодининг 
илк босқичидан эътиборан ўқирманни ин-
сонни тушуниш ва туйишга даъват қилиб 
келади. У кўп йиллар давомида битикла-
рида инсонлараро муносабатлар чигалли-
ги ва ижтимоий муаммоларни бартараф 
қилишга диққат қаратди. Кейинги йиллар-
да поэтик нигоҳини кўнгил кенгликларини 
тадқиқ қилиш сари бурди. Шоир тоғлар 
чўққисини забт этишдан кўра кўнгил юк-
сакликларини эгаллаш қийинлигини тас-
вирлай бошлади. 

1985 йилнинг ёз фасли эди. Са-
мимий, камгап, камсуқум, уч-тўрт 
тилда бемалол мулоқот қила олади-
ган  ёш  ижодкор Амирқул Карим 
ишни дастлаб “Туркистон” (ҳозир-
ги “Ёшлар овози”) газетасида бош-
лади. 

Амирқул сингари ёшларнинг 
ижод майдонига кириб келиши дол-
ға ли ўтган асрнинг саксонинчи йил-
лари охирига тўғри келди: собиқ 
иттифоқда “қайта қуриш” авжига 
чиққан, газета, журналлар саҳифала-
рини ўша пайтларда энг чирсиллаб 
турган – ижтимоий, сиёсий, иқтисо-
дий мавзулардаги мақолалар эгалла-
ган эди. А.Карим ҳам газета таҳри-
риятида хизмат қилаётган тажрибали 
катта авлод вакиллари изидан бориб, 
ўз малакасини оширди. Ҳали кеча-
гидек эсимда, ёш журналистнинг 
“Ўзбекистон адабиёти ва санъати” 
газетасида “Зилоланинг тилла сирға-
си” сарлавҳали мақоласи босилиб 
чиққач, таҳририят почтасига кўплаб 
хатлар келган эди. 

Мустақилликнинг илк йилларида 
ҳамкасбимиз Ўзбекистон Миллий 
ахборот агентлигига ишга таклиф 
этилди. А.Карим ЎзАнинг халқаро 
ахборот таҳририяти бўлими мудири 
бўлиб ишлади.

Соҳа вакиллари яхши билишади, 
ҳар бир журналистдан журналистик 
ижоднинг ўзи жуда катта масъули-
ят талаб этади. Ишхонадаги турли 
топшириқларни бажариш учун, ҳеч 
бир бўрттиришсиз айтиш мумкин-
ки, 10-12 соат ҳам камлик қилади. 
Амирқул шунча юмуш, ташвишлар 
билан бирга ижодни – шеър ёзишни 
ҳам бир четга суриб қўймади. Унинг 
шеърлари вақтли матбуотда тез-тез 
босилиб турди, таниқли шоирлар 
томонидан эътироф этилди. Аммо 
уларни тўплам қилишга узоқ вақт 
шошилмади. Бу, аввало, шоирнинг 
ўз битикларига талабчанлиги сабаб-
ли, деб ўйлайман. 

А.Каримнинг “Шабнам тераёт-
ган қуёш” шеърлар тўплами 2011 
йилда “Янги аср авлоди” нашриёти-
да босилиб чиқди. Тўпламга турли 
йилларда ёзилган шеърлар жамлан-
ди. Китоб билан танишар экансиз, 
шоирнинг йилдан-йилга, шеър-
дан-шеърга ўсиб борганига гувоҳ 
бўласиз. “Чорлов”, “Тунги таққос”, 
“Кузнинг илк туни”, “Оқшомги ҳо-
лат” шеърларида ёшликнинг бетак-
рор дамлари, ошиқ қалб соғинч ва 
изтироблари самимий ифода этил-
ган бўлса, кейинги йилларда ёзилган 
шеърлари анча жиддий, салмоқли ва 
мазмун-моҳият жиҳатидан алоҳида 
аҳамият касб этади.

Шоирнинг “Кўк қушлари”, “Та-
рихнинг узилган парчаси”, “Боқий 

атиргуллар”, “Басё юрти мўъжиза-
лари”, “Идел мавжлари” номли наз-
мий, нас рий ва таржима китоблари 
ҳам ўзининг мазмун-мундарижа-
си, ўзига хос услубда ёзилгани би-
лан мухлислар эътиборини қозон-
ган. Эсимда, Ўзбекистон Ёзувчилар 
уюшмасида ушбу китоблар тақди-
моти бўлиб ўтганида адиблар, ада-
биётшунослар уларга муносиб баҳо 
бериб, кўпгина илиқ фикрлар ай-
тишганди.

Мана, кўп йилдирки, Амирқул 
Карим Халқаро “Олтин мерос” 
жамғармасини бошқариб келмоқда. 
Ўтган йиллар давомида ташкилот 
томонидан бой маданий тарихимиз-
ни асраб-авайлаш, уларни халқимиз-
нинг маънавий хазинасига айлан-
тириш борасида анча яхши ишлар 
қилинди. Хусусан, жамғарма томо-
нидан миллий қадрият сифатида 
“Лазги” рақси, миллий таомимиз — 
палов, аския, кўпкари, халқ латифа-
лари ва қатор қадриятларимизнинг 
халқаро тақдимотлари ташкил этил-
ди. Ушбу амалий ишлар юртимиз, 
қолаверса, бу ишларга бош-қош бўл-
ган ташкилот нуфузини янада ошир-
ди. Юқорида айтиб ўтилган қадри-
ятларнинг баъзилари ЮНЕСКОнинг 
номоддий ёдгорликлар рўйхатлари-
дан ўрин олди. 

Ўзбекистон Ёзувчилар уюшмаси 
аъзоси Амирқул Каримнинг ёзила-
жак асарлари ҳали жуда кўп. Мух-
тасар айтганда, ҳали “товонидан ўт 
чатнайдиган” ҳамкасбимизга ижо-
дий парвозлар тилаб қоламиз. 

Юсуф ҲАМДАМОВ,
филология фанлари номзоди

СЕРҚИРРА ИЖОД СОҲИБИ Ўзбек бахшичилиги Сурхон-Шеробод мак-
табининг ёрқин вакилларидан бири  Чоршан-
би бахши Раҳматуллаев (1932 — 2002) ўнлаб 
дос тонларни ижро этган. Биз қуйида унинг 
“Бахшининг...” номли термаси хусусида сўз 
юритмоқчимиз.

Терма ўз номи билан териб айтишдир. 
Одатда, бахшилар достонни бошлашдан ол-
дин омма диққат-эътиборини тортиш, унда 
маълум бир кайфиятни уйғотиш, ўзи ҳам қи-
зишиб, фикрларини жамлаб олиши мақсади-
да терма айтади. Термалар куйловчининг тар-
жимаи ҳоли билан, достон қаҳрамонларининг 

маълум фазилатлари ёки маълум бир воқеа- 
ҳодисалар билан боғлиқ бўлиши мумкин. 
“Бахшининг...” термаси ҳам жўшқин айтил-
гани, ғоявий-бадиий жиҳатдан юксак маҳорат 
ила яратилгани боис эътиборни жалб этади.

Мазкур термада дастлаб элнинг ботирли-
ги таъкидланади. Унда, бола бошдан дегани-
дек, бахши ҳам туғма истеъдодга эга бўлиши, 
ёшлигидан бахшилар муҳитида тарбия топган 
бўлиши керак, деган фикрлар илгари сурила-
ди. Бундай табиий иқтидорга эга бўлган, про-
фессионал тарбия кўрган бахши оқар дарёга 
ўхшайди, унинг сўз оқими сира узилмайди, 
куйлаганда тингловчилар ғам-ташвишлари-
ни бутунлай унутади, тонггача куйласа ҳам 
тингловчилар давраси тарқамайди. Терманинг 
учинчи бандида бахшининг булбулигўёлик 
маҳорати куйланади. Муаллиф шу муносабат 
билан бир қатор окказионал сўзларни қўллай-
ди. Булар қофияда келган «суйиллаб», «жийил-
лаб», «ийиллаб», «куйиллаб» каби сўзлардир:

Хонишидан тош эрийди суйиллаб,
Тумонат эл қўшиқ тинглар жийиллаб,
Достон тинглаб, кўзин ёшлар ийиллаб,
Мавжланади сўзи селдай куйиллаб,
Булбули гўёдир тили бахшининг.

Бахшиларни эл-юртда ҳар хил аташади: 
ҳофиз, бахши, шоир, созанда, жуйриқ, юз-
боши ва бошқалар шулар жумласидандир. 
Бундай номларни эшитиб, бахшининг ўзи 

ҳам фахрланади, кўнгли “чечак очиб” яш-
найди. Бахшининг қайнаб-тошиши “баҳор 
келиб, қир-адирни яшнатган”га ўхшайди:

Муҳтож бўлиб сўз изламас бировдан,
Мардона, қўрқмайди тошқиндан, сувдан.
Юз ўгирмас қору ёмғир, қировдан,
Доно сўзлаб, ғолиб синов, гаровдан,
Тоғдайин бардошли бели бахшининг.

Бахшида мавзу кўп: тоғда писталар, ёғоч 
соз, дўмбира ясаган усталар ва бошқалар. У 
халқига доимо “янги гулдасталар” тутади. 
Бу қўшиқларига ўзи куй басталайди. Демак, 
у доимо изланиш, интилишда. Шоир шу 
ўринда устоз бахшилардан ўрнак олишга 

алоҳида даъват этади:
Устоз оқинларди қўмсаганда дил,
Етти иқлим кезиб сайрагай булбул,
Кўз ўнгимда бўзлайди Мардонақул,
Созни ушлаб, куйлаб ўтди элма-эл,
Юрт-элатлар меҳмон қилиб қўлма-қўл,
Она сутидай еган нони бахшининг.

Шоир бахшиларнинг шахсий сифатлари 
элга намуна бўлиши борасида ёшларга яна 
бир бор ўгит айтади:

Ўзингни мақтама, мағрур бўп кетма,
Сени эл мақтаб, таъриф қилсин, 
         шуни унутма.
Ҳурмат-обрўйингни бир пулга сотма,
Бир кетган сўнг қайтмайди, изини кутма.
Чорша бахши, ҳақиқат йўлидан қайтма,
Парвойи палакларга бу сўзни айтма,
Яшнаб турар кўнгил гули бахшининг.

Чоршанби бахши Раҳматуллаевнинг ушбу 
термаси бахшилар ҳаёти, фаолияти, қувваи 
ҳофизаси, турмуши, шахсий фазилатларига 
бағишланган кенг тасвирларга бойдир. 128 
мис рали ушбу терма  бадиий жиҳатдан ҳам 
пухта-пишиқ ишланган. Банд лари, асосан, 5 
мисрали бўлса-да, шоир илҳомининг жўши-
ши ва мазмун талаби билан, уларнинг 6, 7 
мис радан иборат бўлиб келганлари ҳам бор.

Рўзиқул МУСТАФОҚУЛОВ, 
Термиз давлат университети доценти

Терма — териб айтишТерма — териб айтиш

ИНЖА КЎНГЛИМ
Инжа кўнглим — менинг озодим,
Эрк аталмиш ҳаводан бунёд.
Осмон эрур сенинг ҳаётинг,
Қанотингга кишандир дунё.

Бўйнингда тош гоҳо вужудим
Ташвишларнинг лойига ботган.
Сен қуёшсан сайёрам узра
Ҳар субҳидам тонг бўлиб отган.

Нафс қутқуси енгса гоҳида,
Сен кўнглингга олмагин, кўнглим.
Бошқалардан қолсанг не дерман,
Аммо мендан қолмагин, кўнглим!

БУҒДОЙЗОРДА
Ризқимизни кўтариб бошда
Чайқалади заррин буғдойзор.
У бир қўшиқ куйлагай чошда,
Бу дам қушлар қувнаб рақс этар.

Бу дам деҳқон юраги жўшиб,
Ўз умридан минг-минг розидир.
Буғдойзорда бошланган қўшиқ,
Қўшиқларнинг ибтидосидир.

  * * *
Йўқ, барибир қуриб қолмасман,
Вужудимда орзу бетўзим.
Ўзим қуёш бўлиб ёнгум-у,
Кўкараман чечакдек ўзим.

Ер бўлмаса тошнинг устида
Унмоққа ҳам етар қудратим.
Лола каби бир кун юз очар,
Дилимдаги гинам, қудратим.

Бир кун гўзал бўлиб гулларман
Ифорларим кетказар ҳушдан.
Шунда ғурур ижозатидан 
Ечилгайдир тугилган муштим.

Амирқул КАРИМ

Турон булбули
Кейинги ўн йил давомида юртимиз-

да Отажон Худойшукуровнинг   бетак-
рор ижро мактаби ҳақида ўндан ортиқ 
китоб нашр этилди. “Турон булбули” 
дея номи шарафланган санъаткор дову-
дий овоз эгаси бўлишдан ташқари оли-
жаноб инсоний фазилатлари билан ҳам 
эл орасида ҳурмат қозонган эди. Унинг 
қизғин, самимий, айни вақтда машаққат-
ли эллик йиллик умри эзгулик асоси-
га қурилганки, вақт ўтиши билан ўша 
довруғ, ўша эзгу хотиралар аввалгидан 
кўра ҳам юксак даражаларга кўтарилаёт-
гандек туюлади. Чунки ҳофиз қўшиқла-
ри мамлакатимиз ва хорижда, айниқса, 
Туркманистон, Татаристон сингари тур-
кий тилли ўлкаларда янграр экан, унинг 

эл-юртга қилган яхшиликлари  ҳақида 
ривоятларга ўхшаш хотиралар ҳам қай-
та-қайта сўзланади, эсланади.

Устознинг  илк дуоси
Ўтган асрнинг эллигинчи йиллари 

охири. Тўрткўлдаги Пайчилар уйи клу-
бида концерт бераётган устоз Комилжон 
Отаниёзовнинг овози созланиб, булбул-
дек парвоз қилар экан, кутилмаганда 
доирачининг тоби қочиб қолади. Ҳам-
ма ҳайрон эди. Шунда саҳнага 7-синф 
ўқувчиси Отажон отилиб чиқиб, дои-
рани қўлга олади-да, улуғ устозга жўр 
бўлади. Тадбир сўнгида Комил уста 
элнинг олдида унга илк бор оқ фотиҳа 
беради. Кейинчалик ҳам Отажон улуғ 
санъаткорнинг кўп дуоларини олган. 

“Отажон Худойшукуров мендан 
олти ёш кичик эди, – дейди ўша кон-
цертда иштирок этган шоира Дурхоним 
Сейитниёзова. –  Биринчи марта уни 
1954 йили янги Тўрткўлда кўрганман. 
У ажойиб мусиқачи Ибройим Сафаров-
га шогирд тушган экан. Ўспирин бўла 
туриб Комилжон устага маҳорат билан 
доира чалиб бергани мен учун унутил-
мас воқеа бўлган”.

Ўсмирлик чоғида улуғ санъаткор 
дуосини олган Отажон Худойшукуров 
тез орада Хоразмда, бутун Ўзбекистон-
да, қолаверса, қардош юртларда ҳам 
обрў-эътиборга сазовор бўлди. 

“Яхши ҳофизлар оз 
эмас, чин инсонлар оз”

Отажон Худойшукуров қўшиқлари 
билан дунёнинг ярмини айланиб чиқ-
ди. Собиқ иттифоқнинг барча респуб-
ликаларидан ташқари Европа қитъаси, 
Туркия, Кипр, Ливан, Миср, Яман Араб 
Республикаси, Сомали, Ҳиндистон, 
Япония ва бошқа давлатлар саҳналари-
да куйлади. У ҳар бир хориж сафаридан 
бирорта янги куй ёки қўшиқ ўрганиб 
қайтган. Айниқса, тили, дили, дини яқин 
ўлкаларга борганда, албатта, ўша халқ 
қўшиғини куйлаган, машҳур қўшиқчи-
лар билан яқин ҳамкорлик ўрнатган.

Отажон ҳофиз қўшиқларидан сеҳр-
ланган санъаткорлар орасида озарбай-
жонлик машҳур хонанда Зайнаб Хон-
ларова ҳам бор. У Тошкентга келганда 
ҳофизнинг “Гал, битсин бу ғурбат” қў-
шиғининг озарчага хос оҳангларига 
мафтун бўлиб, сўз муаллифини сўраб, ун-
дан ўзи учун шеър ёздириб беришини ил-
тимос қилади. Отажон ҳофиз Ошиқ Эр-
кин билан кўпдан буён ҳамкорлик қилиб 
келишини айтиб, ке йинчалик устоз шоир 

хонанда Зайнаб Хонларовага ҳам қўшиқ 
ёзиб беради. Таниқли озар адибаси Ази-
за Жаъфарзода 1987 йили Хоразмга кел-
ганда шоир “Оташ тўла муҳаб бат” деб 
бошланадиган шеърни Бокуга, Зайнаб 
Хонларовага бериб юборади. Шу тариқа 
гўзал қўшиқ дунёга келади.

Кейинги гал учрашганда Отажон 
оға Зайнаб Хонларовага: “Ҳамма қў-
шиғингиз қатори “Холида” таронан-
гизни яхши кўраман. Аллақачон ёдлаб, 
хиргойи қилганман. Ижозат берсангиз, 
репертуаримга киритмоқчиман”, деб 
сўрайди. Бу ҳамкорлик узоқ йиллар 
давом этади. Машҳур озар қўшиқчиси 
бу дўстликни шундай баҳолаган эди: 
“Яхши ҳофизлар оз эмас. Улар ораси-
да чин инсонлар оз. Отажон қардошим 
ана шундай кўнгли тоза, чин инсон!”

Машҳур тожик санъаткори Жўра-

бек Муродов, таниқли қозоқ қўшиқ-
чиси Алибек Днишев, атоқли туркман 
бастакори, Туркманистон халқ артисти 
Чори Нуримов, машҳур қирғиз қўшиқ-
чиси Булат Мингжилқиев каби қардош 
маданиятлар намояндалари Отажон Ху-
дойшукуровнинг инсонийлигига, ижро 
маҳоратига юқори баҳо берганлар. 

Албатта, бу қадар юксак эътироф лар 
заминини ҳофиз қалбидаги  эътиқоддан 
излаш керакдир. 

Эътиқод
Юртимизда азалдан йўл солиш, кўп-

рик қуриш, сув келтириш савоб иш са-
налган. Албатта, масжид қуриш ҳам таҳ-
синга лойиқ бўлган. Бундан ўттиз йил 
аввал Тўрткўлда масжид барпо этиш 
учун бел боғлаган ташаббускорлар ора-
сида Отажон Худойшукуров ҳам бор эди. 

“Насиб экан, “Тўрткўл” жомеъ масжи-
дига имом-хатиб этиб тайинланганимда, 
– деб эслайди Жумабой ҳожи Матёқубов, 
– Тошкентдан академик Матёқуб Қўшчо-
нов келиб, ишларимга омад тилар экан, 
“Элни ортингдан эргаштириб, Тўрткўл-
да бир муҳташам масжид қурсанг яхши 
бўларди. Масжид Аллоҳ таолонинг ер 
юзидаги барака ва раҳмат нури ёғила-
диган уйи. “Нур” сурасидаги масжид-
га оид оятларни мендан яхши биласан.  
Ўйлайманки, бу савоб ишни бошласанг, 
элнинг азаматлари ёнингда туради”, деб 
маслаҳат берди. Ҳақиқатан, қурилиш-
нинг бошланиши арафасида ҳофиз Ота-
жон Худойшукуров кириб келди. Дуо 
сўраб олдимизга пул солинган бир тугун 
қўйди. Ҳали масжид ва минора тарҳи 
чизилмаган эди. Меъморлар ўша вақтда 
Москвада турадиган Қосим оға Сайим-
бетовни энг тажрибали тарҳчи деб тавсия 
қилишди. Отажон ҳофиз йўл харажатла-
ригача ўзи кўтариб, архитекторни Мо-
сквадан Тўрткўлга олдириб келди. У чиз-
ган тарҳни хивалик машҳур меъморларга 
кўрсатганимизда, “Биз ўйлагандан яхши 
чиқибди” дейишганди. Ишга киришдик. 
Ҳофиз йўл харажатларидан ташқари яна 
хайрия концерти уюштириб, 22 минг сўм 
ҳадя қилди. Ҳозирги ёшлар аниқроқ та-
саввур қилиши учун айтиб ўтай: ўшанда 
минг дона пишиқ ғишт ёки бир кубометр 
тахта 80 сўм турарди”.

Жумабой ҳожи Матёқубовнинг 
Отажон Худойшукуров ҳақида айтган 
фикрларини Қорақалпоғистон Ёзувчи-
лар уюшмаси раиси, Қорақалпоғистон 
халқ шоири  Кенгесбой Каримов сўзла-
ри тўлдиради:

— Биз Қорақалпоғистон телевиде-
ниеси режиссёри Жўлмурза Хўжаму-
ратов бошчилигида телеоператор Ренат 

Илёсов учовлон 1994 йил кузида Ота-
жон оғадан интервью олгани бордик, 
– дейди Кенгесбой оға. – Ўша куни 
у янги автомобилини сотиб, пулини 
Тўрткўлдаги жомеъ масжиди қурили-
шига топшириб келиб турган экан! 

Имон-эътиқод, шубҳасиз, барча ин-
соний фазилатларни бирлаштириб ту-
рувчи мустаҳкам заминдир. Эътиқод-
ли, имони бут инсонларни юксакка 
кўтарадиган фазилатлардан яна бири 
– камтарликдир.

Камтарлик
1969 йили Муқимий номидаги те-

атр Қорақалпоғистонга гастролга бо-
ради, Тўрткўлда ҳам бир ҳафта спек-
такль намойиш этилади. Ўшанда қизиқ 
воқеа юз беради: истараси иссиқ йи-
гит ҳар куни эрталаб ва кечқурун те-
атр жамоаси қўнган меҳмонхонага 
театр жамоасига иссиқ нон, қаймоқ, 
яхна гўшт, сархил мева-чева келтириб 
туради. Тилими тилни ёрадиган қовун-
лар олиб боришни ҳам унутмайди. Ҳар 
сафар келганда қўлини кўксига қўйиб: 
“Устоз лар! Бизга яна қандай хизмат-
лар бор?” деб сўрайди. Бу сийлов тўрт 
кун давом этгач, бешинчи куни йигит 

жамоани уйига таклиф қилади. Йигит-
нинг отаси нуроний, қўли очиқ инсон 
бўлиб, уйда ёзилган дастурхон бекаму 
кўст эди. Ўғли ҳақида: “Эл хизматида 
юради. Кам бўлмасин, ёмонга ёндош-
майди. Онаси оламдан ўтгани учун 
ҳозирча Нукусдаги ишига бормаяпти. 
Аммо сизлар учун бир жуфт ашула ай-
тиб беради”, дейди. 

— Ота изни билан ўғил торни соз-
лаб туриб, “Сақили наво”ни шу қадар 
маҳорат билан чалдики, лол бўлиб қол-
дик, – деб эслайди Ўзбекистон халқ ар-
тисти Бахтиёр Ихтиёров. – Куй бизни 
етти қават фалакка олиб чиқди. Йигит 
қўшиқ бошлаганда ҳамроҳларимиздан 
бири бошқасига: “Отажон Худойшу-
куров қўшиғини айтяпти!” деди. Буни 
эшитган ҳофизнинг отаси кулиб: “Бу 
анча камтар-да. Ҳали ўзининг кимли-
гини ҳам айтгани йўқми?” деди. Ўр-
нимдан туриб Отажон Худойшукуров-
ни бағримга босдим. Шундан бошлаб 
умрининг охиригача оға-ини бўлдик!

Саховатпешалик
Отажон ҳофиз олижаноб инсон си-

фатида юрган йўлларида кўпчиликни 
ҳайратга солиб яшади. Бир гал у дўст-
лари билан Хоразмнинг чекка ҳудудида 
жойлашган Питнакда, хўжалик молла-
ри магазинига киради. Ҳофиз уй-рўзғор 
буюмларини кўздан кечирар экан, со-
тувчи қиз паришон ҳолатда ўтирар, ни-
мадандир хафадек кўринарди. Шу пайт 
бир қиз, дугонаси бўлса керак, магазин-
га отилиб киради-да, сотувчи қизни қу-
чиб, туғилган куни билан табрик лайди. 
Буни эшитган Отажон ҳофиз шошил-
май пештахтага бир уюм рўзғор буюм-
ларини жамлаб, ҳисоблатиб, юз сўм 
тўлайди (у  пайтлар Урганч дан Мос-
квага самолётда учиш чиптаси эллик 
сўм бўлган) ва ташқарига чиқа бошлай-
ди. Табиийки, сотувчи қиз: “Харид қил-
ган нарсаларингизни машинангизга со-
лишсинми?” деб сўрайди, шунда ҳофиз 
табассум қилиб: “Бу сизга, туғилган 
кунингизга бизнинг совғамиз”, дейди. 
Қизнинг юзи қуёшдек чарақлаб кетади. 
Ана шундай сахий, саховатли инсон эди 
Отажон Худойшукуров!

Ҳамкорлик
Ҳофизнинг қўшиқ матни танлашда-

ги нозик  диди ҳар қандай санъаткор 
учун ибрат бўларлик даражада юксак 
эди. Унинг репертуаридаги қўшиқлар-
нинг мавзу доираси жуда кенг, оҳанг-
лари серқирра. Бу борада унинг халқ 
оғзаки ижодини, мумтоз адабиётимиз 
намояндалари асарларини, қолаверса, 
замондош шоирлар ва қардош халқлар 
адабиётини чуқур ўрганганига гувоҳ 
бўламиз.

“Санъат осмонида юлдуз бўлиб 
порлаш ва ҳамиша нур сочиб қолиш 
ҳар кимга насиб этмайди, – деб ёзади 
устоз шоир Ошиқ Эркин. – Хоразмда 
азалдан буюк санъаткорлар эл кўнгли-
ни ўзларининг сеҳрли овозлари билан 
лол қолдириб ўтган, бу силсилани эл 
ардоқлаган Отажон ҳофизсиз тасаввур 
қилиш қийин. Унинг мўътабар номи 
неча минглаб, миллионлаб не-не юрак-
ларни ларзага солмаган, кўнгилларга 
ажиб тароват, қувонч-севинч, ҳаяжон, 
завқ-шавқ бағишламаган, дейсиз?!

Шоир сифатида Отажоннинг сози-
дан илҳомландим. Ана шу создан та-
ралган туйғуларни сўзга солишга интил-

дим. Шеърларимнинг Отажон дилидан 
жой олганлари  қўшиққа айланиб кет-
ди. Уларни ҳофизнинг оташин овозидан 
эшитганимда ўзим айтаётгандек бўлар-
дим, қалам тор чалаётгандек туюларди. 
Қалби дарё санъаткор билан ижод гирдо-
бига шўнғиган дамларим – умримнинг 
энг бахтиёр лаҳзалари бўлиб қолди”.

— Хоразм қўшиқчилик санъати би-
лан Туркманистон айтимчилиги эгизак, 
– деб ёзган эди Туркманистон халқ ар-
тисти Чори Нуримов. – Ишонч билан 
айта оламанки, қўшиқни бутун вужуди 
билан куйлайдиган ҳофизлар орасида 
Отажоннинг ўрни алоҳида. Мен унинг 
яна бир фазилатига қойил қолганман. 
У қўшиқ матнини синчиклаб ўрганар-
ди. Махтумқули, Кемине, Муллана-
фас, Сейидий сўзлари билан айтган 
қўшиқларининг мазмунини яхши бил-
са-да, яна мендан тасдиқлатиб оларди. 
Туркман қўшиқчилик санъатига меҳри 
баланд Отажон нафақат Ўзбекистон, 
балки Туркманистоннинг азиз санъат-
кори бўлиб қолаверади!

Фидойи 
– Отажон мендан бир ёш катта, ле-

кин филармониямизга мендан уч йил 

кейин келган кўнгли очиқ, қўли очиқ, 
фидойи дўстим эди, – дейди Ўзбекис-
тон халқ артисти Гулбарчин Сримбето-
ва. – Бежиз фидойи демадим. У ўзини 
тўлалигича санъатга фидо қилди, нафа-
сини аямай куйлади. “Мен Тўрткўлдан, 
сен Мўйноқдан келганмиз. Менинг 
юрагимда Амударё, сенинг юрагингда 
Орол тўлқинлари мавж уради!” дерди. 
Ижодий жамоада барчанинг қувончу 
ташвишига шерик бўлиб яшади. 

1970 йили Тошкент консерватория-
сини тугатиб келганимда  аэропортда 
бир қучоқ гулдаста совға қилиб, “ик-
кинчи гулдаста”ни оқшомда мен учун 
ўз ҳисобидан уюштирган катта зиёфат-
да берган эди. Ўша икки гулдаста ифо-
ри ҳамон димоғимда тургандек!

Устозга  пеш, 
дўстга суянч

Отажон Худойшукуровни “Қўш-
соҳил булбули” деб ҳам аташарди. Дар-
воқе, у қўшиқчилик санъатига қўйган 
биринчи қадамларидан бошлаб, ХХ 
аср бошларида Хоразмда ўзларининг 
беқиёс маҳорати билан танилган Пол-
ли Дузчи, Қаландар Дўнмас, Қуржи 
Ота каби хонандаларнинг нафасларини 
ахтарди. Уларнинг давомчилари бўл-
ган Мадраҳим Шерозий, Бола Бахши, 
Ҳожихон Болтаев, Маткарим Ҳофиз 
булоқларидан сув ичди. Камолот пал-
ласига келганида Хоразм суворалари-
нинг моҳир ижрочиси Рўзмат Жуманиё-
зов – Рўзимат Ғойбу ва нафосатли овоз 
соҳиби Назир қори Раҳимовдан ижод 
сирларини ўрганди. Аммо бу ажойиб 
устозлар қаторида дунёнинг ярмини лол 
қолдирган улкан санъаткор Комилжон 
Отаниёзовнинг ўрни алоҳида эди. Ко-
милжон уста ёш ҳофизни ўз ёнига чор-
лаган, айни чоғда қаттиққўллик билан 
тергаган пайтлари ҳам бўлган. Булар-
нинг ҳаммаси унинг униб-ўсишига хиз-
мат қилди. У ўз авлодига мансуб сафдо-
шлари Олмахон Ҳайитова, Бобомурод 
Ҳамдамов, Ортиқ Отажонов, Шермат 
Файзуллаев билан устоз ўгитларига му-
носиб бўлишга ҳаракат қилди. Бу инти-
лишлар ўз натижаларини берди.

– 1967 йили Гурланда ўтган тад-
бирда таниқли хўжалик раҳбари Солай 
Каримов Комилжон ҳофиздан: “Қайси 
рубоб, тор кўтаргандан сўрасанг, Ко-
милжоннинг шогирдиман дейди, – деб 
эслайди меҳнат фахрийси, “Эл-юрт 
ҳурмати” ордени соҳиби Аминбой Ва-
фоев. – Ўзингиз тан олган, энг яхши 
шогирдингиз ким?” деб сўраганда ул 
зот бироз ўйга толиб ўтирди-да, охи-
ри оҳистагина: “Отажон Худойшуку-
ров!” деди. Отажон муносиб шогирд 
бўлиш баробарида содиқ дўст ҳам эди. 
1967 йилнинг қишида азиз дўстимиз 
Маркс Жуманиёзов қаттиқ касалланиб 
қолди. Кўрпа-ёстиқ тортиб, қариндош- 
уруғлар, бизлар билан рози-ризолик 
айтишгача борди. Шунда унинг уйига 
Отажонбой келиб, то у тузалиб кетгун-
ча уч кечаю уч кундуз қўшиқ айтди. Бу-
нақа мардлик, дўстга меҳр ҳамманинг 
ҳам қўлидан келадиган иш эмас!

Эл  дардига дармон
Санъаткорлар ҳам ўзимизга ўхша-

ган оддий одамлар орасидан етишиб 
чиқади. Қолаверса, беш қўл баробар 
эмас. Уларнинг ичида ҳам кўпроқ ўзи-
ни ўйлайдиган, худбин, пултопарлари 
ҳам учраб туради. Отажон Худойшуку-

ров бутунлай бунинг акси 
эди. Ҳар қадамда элга на-
фим тегсин, деган мақсад 
билан юрарди. Албатта, у 
кўнгил солномасига муҳр-
ланадиган савоб ишлар бо-
шида турарди. 

Тўрткўл шаҳридаги ту-
ман тиббиёт бирлашмаси-
нинг беш қаватли муҳта-
шам мажмуаси қурилиши 
билан боғлиқ воқеалар бу-
нинг ёрқин мисолидир. У 
пайтлари бутун собиқ ит-
тифоқнинг ҳаёти беш йил-
лик режа билан белгила-
нар, Бухоронинг чекка бир 
қиш лоғидаги боғчадан тор-
тиб Камчаткадаги кичик 
кинотеатр қурилишигача 
ўша ҳужжатга киритилар-
ди. Қайсидир сабаб билан 
Қорақалпоғистондаги энг 
йирик туман  Тўрткўлдаги 
шифохонага янги бино қу-
рилиши давлат план қўми-
таси режасига кирмай қо-
лади. Ўша пайтдаги туман 
етакчиси анча қув одам 
эди. У туман ижроия қўми-
таси раисининг ижтимоий 

масалалар бўйича биринчи ўринбоса-
рини ҳузурига чақириб, агар шифохона 
қурилиши давлат режасига киритил-
маса, ишдан кетишини айтади. Бу ла-
возимда ким ишларди, деб ўйлайсиз. 
Атоқли ҳофизнинг туғишган жияни. 
Ҳақиқатан ҳам биринчи котиб арқонни 
узунроқ ташлаган эди.

– Қурилишни режага киритиш 
илинжида Нукусда бормаган эшигим 
қолмади, – деб эслайди Лола Алла-
шукурова. – Ҳатто Қорақалпоғистон 
ҳукуматининг ўша кездаги раҳбари 
ҳам “Қизим! Мендан хафа бўлма. Ле-
кин бу иш қўлимдан келмайди!” деди. 
Уйга келиб йиғи-сиғи қилиб ўтирсам, 
Отажон оғам гастролдан келиб қолди. 
Кўз ёшим сабабини билгач, “Кийин, 
паспортингни ол!” деди. Аэропорт-
га бориб, Тошкентга учдик. Тошкент-
да бизни кутиб олган машина Қибрай 
томонга элтди. Бир баҳаво чорбоққа 
кириб борганимизда чиройлигина аёл 
олча мураббоси тайёрлаётган экан. 
Отажон оғам билан қадрдон бўлган бу 
опа бир пиёла чой ичганимиздан ке йин 
муаммони суриштирди. “Хотиржам 
бўлинглар!” деб хайрлашди. Тез орада 
касалхона қурилиши бошланиб кетди! 
Шу бинога кўзим тушганда Отажон 
оғам ёдимга келади.

Тўёна 

Тўй – халқимизнинг азалий қад-
риятларидан бири ва буни санъаткорсиз 
тасаввур қилиб бўлмайди. Ким ҳам ўз 
наслининг янада ёрқинроқ чарақлашини 
истамайди, дейсиз. Шу боисданми, топ-
ган-тутганимизни иморат қуриш ва тўй-
ларга сарфлагимиз келаверади. Ўз вақти-
да шундай тўйлар бўлар эдики, уларнинг 
довруғи қўшни шаҳар, қўшни қишлоқ, 
қўшни туманларгача тарқалар, бунга 
боис учқур тулпор, кураги ерга тегма-
ган полвон ва албатта, ширали овозли 
хонандалар бўларди. Шундай довруғли 
тўйларнинг бири 1990 йилнинг кузида 
Ғиждувоннинг Сармижонида бўлиб ўта-
ди, унда бир неча минг одам қатнашган 
эди. Хонадон соҳибларининг илтимоси-
га кўра тўйга атоқли ҳофиз Отажон Ху-
дойшукуров таклиф қилинади. 

– Отажон келибди, деган хабар 
тарқалиб, Бухородан, қўшни туман-
лардан мухлислар оқиб кела бошла-
ди, – дейди  “Дўстлик” ордени соҳиби 
Қутлимурод Собиров. – Оқшом ту-
шар экан тўй бошланди. Ҳофиз роҳат-
ланиб, шогирди Комилжон Сафарбо-
ев билан навбатма-навбат олти соат 
қўшиқ айтди. Одамлар уйлар томига, 
дарахт шохларига чиқиб томоша қи-
лишди. Ярим тунда тўй эгаси Шоди 
бобо ҳофизнинг олдига ўн минг сўм 
пул қўйди. Бунга қўшимча яна кўплаб 

совғалар берди. Шунда ҳофиз булар-
нинг барчасини тўйболанинг бўлғу-
си кейинги тўйлари учун ҳадя қилди. 
Мен ҳофизнинг бундай ҳотамтойлик 
қилганини кўп кўрганман!

Шу биргина мисол ҳам ҳофизнинг 
нақадар улуғ инсон бўлганининг да-
лили. У раҳбар бўлган гуруҳнинг кўп 
йиллик иштирокчиларидан Комилжон 
Сафарбоев, Матрасул Матёқубов, 
Шавкат Содиқов, Самандар Худой-
берганов, Ғафур Худойшукуров ва 
бош қаларнинг ҳар бири бундай воқеа-
лардан бир қанчасини айтиб бериш-
лари мумкин.

Учинчи дарё
  Шириннафас ҳофизга бағишланган 

шеърлар, ташаккурномалар, мақолалар 
кўп ва хўб битилган. Ўзбекистон халқ 
шоири Омон Матжон ҳофизга аталган 
шеърида:

Наҳот, тупроғимда, 
       кўзга ташланмай,
Оқиб ётар улуғ Учинчи дарё —

деб ёзади. 
Эллик йилда эл ўзгаради. Бугун бу-

тун жаҳон янги Ўзбекистонни  эътироф 
этаётган пайтда Юртбошимизнинг қо-
рақалпоқ санъатига, унинг атоқли ва-

киллари сиймосига, бутун халқимизга 
бўлган чексиз эҳтироми ҳаммамизни 
мамнун этмоқда. Айниқса, у кишининг 
Шуманай тумани аҳли билан қилган му-
лоқотида Отажон Худойшукуровнинг 
юксак овоз оҳанглари, мукаммал му-
сиқий маҳорати, юқори ижро даража-
си, нафосатга йўғрилган бадиий диди, 
матн танлашдаги теран билими ҳақида 
айтган сўзлари ҳаммамизнинг ёдимиз-
да. Ҳақиқатан ҳам Отажон Худойшуку-
ровнинг ижрочилик санъати, жозибали, 
ўта ширали, тиниқ, юқори пардаларда 
ҳам равон жаранглайдиган тенор ово-
зи, қолдирган бебаҳо бадиий мероси,  
яъни “Шашмақом” ва “Хоразм мақом-
лари” туркумларига кирган, шунинг дек, 
Фарғона-Тошкент йўналишида куйла-
ган мумтоз тароналари, ўзи бастакор 
сифатида яратган юзлаб асл мусиқалари 
халқимизнинг бебаҳо мулкига айланди. 

Олтин зангламайди. Шу вақтгача 
ҳофизнинг санъатимиз олдидаги холис 
хизматлари муносиб баҳоланди. У тўрт 
республиканинг халқ артисти мақо-
мига эришди, давлат мукофоти билан 
тақдирланди. Асосийси, ҳофиз милли-
он-миллион мухлислар олқишига му-
шарраф бўлди. Айни чоғда ҳофиз ижо-
ди мусиқашунослар томонидан теран 
таҳлил этилмоқда. Умрбоқий қўшиқла-
ри дунё бўйлаб таралмоқда.

Янгибой ҚЎЧҚОРОВ,
Ўзбекистонда хизмат кўрсатган 

маданият ходими

Қўшиқ Аллоҳга, она табиатга, ёру диёрга бўлган ўтли муҳаббат 
изҳоридир. Улуғ суфий Аҳмад Яссавийнинг “Куюб-ёниб кул бўлғон, 
ишқида булбул бўлғон” дея ошиқлар тараннум этилган сатрларини 
ўқиганда беихтиёр ёдимизга Отажон Худойшукуров сингари бу-
тун борлиғи билан ёниб куйлаган ҳофизлар тушади. Ҳофиз миллий 
санъатимизга ўттиз йилдан ортиқ хизмат қилиб, қўшиқчиликда 
Хоразм ижрочилик анъаналарига ўзига хос сайқал берди, ўз айтим 
ва чертим йўлларини яратди.

Ташкилотлар учун - 223.  1 2 3 4 5 6

Бош 
муҳаррир 

Салим
АШУРОВ

Танқид ва адабиётшунослик бўлими: 233-57-42           Санъат бўлими: 233-56-40        Назм ва наср бўлими: 233-58-60

«Шарқ» нашриёт-матбаа 
акциядорлик компанияси 

босмахонаси.

Босмахона манзили:
Буюк Турон кўчаси, 41-уй.

Босишга топшириш вақти - 21.00. 
Босишга топширилди - 20.40.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Масъул котиб: Асрор СУЛАЙМОНОВ
Навбатчи муҳаррир:  Абдумажид АЗИМОВ

Саҳифаловчи: Зафар РЎЗИЕВ

Манзилимиз: Тошкент - 100083, Матбуотчилар кўчаси, 32
Электрон почта манзили: uzas.gzt@mail.ru

БУ БЎСТОН САҲНИДА...6 № 39 (4594) 2020-yil 9-oktabr O‘ZBEKISTON ADABIYOTI VA SAN’ATI

Маълумки, 2018 йил октябрь ойида Маданият вазирлигининг 
таклифи билан Ўзбекистонга келган турк кино ижодкори Меҳмет 
Бўздағ “Ўзбекистон тарихини ёритадиган кино ва сериалларни 
суратга олишда туркиялик ижодкорлар ҳар томонлама иштирок 
этишини таъминлаймиз”, деб таъкидлаганди. Ушбу ташриф дои-
расида вазирлик томонидан Жалолиддин Мангуберди ҳақида се-
риал олиш масаласи ўртага қўйилганди. “Мендирман, Жалолид-
дин” сериали суратга олинишидан аввал унинг ғоявий талқини 
ва сценарийсини муҳокама қилиш мақсадида 2019 йил 28 сен-
тябрь куни пойтахтимиздаги “Grand Mir Hotel” меҳмонхонасида 
“Жалолиддин Мангуберди: ҳаёти ва уни фильмларда бадиий гав-
далантириш масалалари” мавзусида халқаро илмий-амалий кон-
ференция ташкил этилди. Ўзбекистон Республикаси Маданият 
вазирлиги ва қатор ҳамкор ташкилотлар иштирокида ўтказилган 
мазкур анжуманда нуфузли маҳаллий мутахассисларимиз қато-
ри Туркия, Озарбайжон, Эрон каби давлатлардан келган олимлар 
Жалолиддин Мангуберди ҳаётига оид сериалга киритилиши за-
рур бўлган воқеаларни муҳокама қилишганди. 

Халқаро майдонда катта шов-шувга сабаб бўлган “Тирилиш 
— Эртуғрул” ва “Қурилиш — Усмон” сериалларининг ло йи-
ҳаловчиси ва продюсери Меҳмет Бўздағ кино оламида муваффақи-
ят қозонган актёрларни жалб қилган ҳолда, катта лойиҳани тай-
ёрлашга киришди. Ушбу сериаллар режиссёри Метин Гунай Турк 
дунёсининг кино оламидаги бу катта лойиҳаси режиссёрлигини ўз 
зиммасига олди. Талабчанлик билан ўтказилган танловларда энг 
яхши турк ва ўзбек актёрлари саралаб олинди. 

Ўттиз гектар майдонда барпо этилган Европанинг энг кат-
та платорларидан бири бўлган “Бўздағфильм” платосида XIII 
асрдаги Ўзбекистон муҳитини жонлантирадиган масканни лой-
иҳалаштириш ишлари бошланди. Минглаб кишиларни ўз ичи-
га олган ишчи гуруҳи бир неча ой давомида талабчанлик билан 
ишлаганидан сўнг, 2020 йил 1 июнда бозор саҳнасини суратга 
олишга киришилди. Истанбулдан 750 км. масофадаги Оқсарой 
вилоятида чўлдаги жанг саҳналари суратга олинди. 1200 иш-
чи-хизматчининг меҳнати билан 3500 кв.м. майдонда баландли-
ги 5,5 метр бўлган икки қаватли Хоразмшоҳ саройи қад кўтар-
ди. Юзлаб метр узунликдаги деворлар, тахт зали, бир-биридан 
муҳташам хоналари, дарвозалари, ўйма эшиклари, ҳарам ҳовли-
си, ички нақшу нигорлари бўлган бу бино XII асрга оид ҳақиқий 
сарой тарзида барпо этилди. Гурганч кўчалари, фуқаролар яшай-
диган уйлар, катта бозор ҳам даврга уйғун ҳолда бунёд қилинди. 
Мақсад халқнинг озодлиги учун курашган Жалолиддин Мангу-
берди сиймоси орқали бутун дунёда ўзбек халқининг жаҳон та-
рихида тутган ўрнини намойиш қилишдан иборат. 

Шу йил 3 октябрда Ўзбекистон Республикаси Маданият 
вазирлиги томонидан “Tаshkent City”нинг конгресс-холл тан-
таналар залида мардлиги, шердек шижоати билан Чингизхон-
ни лол қолдирган юртимизнинг довюрак ўғлони Жалолиддин 
Мангубердининг ҳаёти ва саркардалик фаолиятига бағишлан-
ган “Мендирман, Жалолиддин” сериалининг дастлабки қисм-
лари тақдимоти бўлиб ўтди.

Маросимда Ўзбекистон ва Туркия маданият ҳамда санъат 
намояндалари, Ўзбекистон Республикаси ҳукумати вакиллари, 
дип ломатик корпус вакиллари, Ўзбекистон Республикаси Фанлар 
академиясининг олимлари, тадбиркорлар, ҳамкор ташкилотлар 
ва ОАВ иштирок этди. Тадбир давомида кўп қисмли тарихий-ба-
диий фильмнинг трейлери ва илк серияси намойиш қилинди. 

“Мендирман, Жалолиддин” кўп қисмли бадиий фильмининг 
тўлиқ намойиши 2021 йилнинг январь ойига режалаштирилган.

Ўз ахборотимиз

 Халºим
Халқим, номинг баланд, 
   шарафинг баланд,
Ҳамиша талпиндинг 
   нурга, зиёга.
Оламга татирлик ҳалол 
   ризқ билан –
Буюк фарзандларни 
   бердинг дунёга.

Халқим, ниятлари улуғ донишим,
Ниятга муносиб иқболинг бекам. 
Ўзбек деганлари катта халқ эрур,
Шул сабаб буюкдир 
   фарзандлари ҳам!

Биринчи 
муμаббатим

Гулханмиди, оловмиди, 
               чақмоқмиди,
Мақсадинг не, ич-ичимни 
   ёқмоқмиди,
Аҳволимни кўриб, 
  маъюс боқмоқмиди,
Не сир бордир кўзларингнинг 
       қорасида?

Мен бир гулман ифорлари 
    сенга етмас,
Шафтолиранг баҳорлари 
   сенга етмас,
Икки дунё муножотим 
                энди битмас,
Суратим бор юрагингнинг ярасида.

Муҳаббатман тирноғимдан 
     сочимгача,
Садоқатман сенга 
    то минг ёшимгача,
Исминг ёзиб қўйиб 
      қабр тошимгача –

Шеър айтаман сўзларимнинг 
       сарасидан.

Қўлим чўзсам осмонлар ҳам 
             келдилар паст,
Мендан бахтли оёқларинг 
     остида хас.
Эй бебаҳо, эй бевафо, соҳирнафас –
Сендек бир ёр бормикин 
              ер куррасида?

Ҳам суйганим, ҳам 
                   куйганим, жону дилим,
Жону дилим десам бағрим 
            тилим-тилим,
Бир-бирига етолмаган айт, 
     севгилим,
Биздайлар ҳам бормикин 
     эл орасида? 

Дўстни йўºлаб...
 (Адиблар хиёбонидаги ўйлар)

Бўйларингдан ўргулай, Ватан,
Тенгсиз жаннат, ўхшашсиз чаман,

Сени севган, ёниб куйлаган
Муҳаммаджон бир келиб кетди.

Кўкламойим нурига ўхшаб,
Майсаларнинг сирига ўхшаб,
Буғдой исли шеърига ўхшаб
Муҳаммаджон бир келиб кетди.

Деҳқон элга меҳри беқиёс,
Эркалиги бир ўзига хос,
Капалаклар, тингланг, илтимос,
Муҳаммаджон бир келиб кетди.

Сурон солиб Андижонларга,
Тўйиб-тўймай гул-райҳонларга,
Араз қилиб гул, жононларга, 
Муҳаммаджон бир келиб кетди.

Яратганнинг меҳри кенг экан,
Бор севгини шоирга берган,
Жаннатларда шеър айтиб юрган
Муҳаммаджон бир келиб кетди.

Кўнглим – менинг тоза дафтарим,
Дўстни йўқлаб бир чети ярим.
Сўзим битди, биродарларим,
Муҳаммаджон бир келиб кетди.

Ният
Ўғлим, кўзинг тўла чўғ,
Ёниб турган қорачўғ,
Сендан бошқа дардим йўқ,
Онанг учун ўқийсан.

Кўз юммайди келмасанг,
Ёришмайди кулмасанг,
Билиб қўйгин – билмасанг,
Отанг учун ўқийсан.

Икки дунё бир нафас,
Хиёнат қилмасанг, бас,
Отанг каби муқаддас –
Ватан учун ўқийсан.

 Ота уйим
Ота уйим, отажон уйим, 
Чорбоғингга узум бўлайин,
Ота уйим, отажон уйим,
Устунингга тўзим бўлайин.
Йўлагингга йўламасин ғам,
Олмаларинг тушмасин бевақт.
Вақтим топиб боролмай қолсам,
Йўқлаб турсин сени оқибат.

Мен арзанда ўсдим бағрингда,
Ташвишлардан, ғамлардан холи.
Лекин сендай ғамхўр кўрмадим,
Дўст кўрмадим сендан вафоли.
Шу болам ҳам кўкарсин десанг,
Раҳмин есанг аёл жонимнинг,
Сен Худонинг раҳматига бер
Отам билан онажонимни.
Соғинганда ўйилар юрак,
Соғинч қийнар нозик жонимни.
Юз бир кунда тупроққа бердим
Ҳам онам, ҳам отажонимни.
Меҳр кирсин эшикларингдан,
Деразангни чертсин камалак.
Ўғил тўла бешикларига, 
Алла айтсин учта келинчак.
Қуёш сенинг бағрингдан чиқар,
Ойлар ботар деворларингга.
Кўзларимни суртиб олайин
Райҳон тўла гулзорларингга.
Ҳар қаричинг жаннатдир асли,
Ҳар қаричинг менга минг чаман.
Юрагимдек кенгликлари кенг,
Юрагимдек кичкина Ватан.
Гарчанд бугун уй-жойим бошқа,
Соғинганим, каъбам ягона.
Қаримасдан киргин минг ёшга,
Мени шоир қилган, остона!

Сайёра ТЎЙЧИЕВА

Ê¤ÍÃËÈÌ — ÒÎÇÀ ÄÀÔÒÀÐÈÌ

Ўзбекистон Ёзувчилар уюшмаси ва “Ижод” жамоат 
фонди жамоалари уюшма аъзоси Йўлдош Эшбекга онаси 

ШАРОФАТ аянинг 

вафоти муносабати билан чуқур ҳамдардлик билдиради.

Фильмдаги ҳар бир қаҳрамоннинг ўз 
нуқтаи назари, вазифаси бор. Фалончи ак-
тёр ўйнаган ролининг характери йўқ, нима 
қилиб юрибди, дейишга ўрин қолмаган. 
Воқеалар алмашиш жараёнини шахмат 
тахтасидаги ўйинга ўхшатдим. Эшик ғий-
қиллаб очиладию томошабин нигоҳи икки 
қаҳрамон билан бирга қоронғи хонага ту-
шади. Ракурс гоҳ ёш Ибрат, гоҳ кекса Ибрат 
ҳаётидаги воқеалар билан алмашиб тура-
ди. Исҳоқхон тўра Ибрат шахсияти қаҳра-
моннинг икки даврдаги қиёфасини экранда 
жонлантирган Фарҳод Маҳмудов (ёшлиги) 
ва Саидкомил Умаров (кексалиги) каби ис-
теъдодли актёрларнинг ақлли, маъноли қа-
раши, салмоқли гап-сўзлари орқали очиб 
берилган. В.Наливкин ва Ибратнинг шахмат 
ўйнагани эпизоди ва унда Исҳоқхон тўрага 
шахматдаги оқ доналар позицияси берили-
ши бежиз эмас. XXI аср охири — XX аср 
бошларида Н.Остроумов, В.Наливкин син-
гари рус миссионерлари Туркистон халқи 
ҳаётига маърифат олиб кириш важи зами-
нида ўз ғояларини ҳам сингдиришга ҳаракат 
қилишган. Бироқ Исҳоқхон Ибрат сингари 
етти тилни билгувчи миллат маърифатпар-
варлари бир тарафдан уларнинг таъсирига 
буткул тушиб қолмаслик учун дунё кезиб, 
илм-маърифат тарқатиш услубини, тажри-
басини ўрганиб, “усули савтия”ни жорий 
қилишган бўлса, иккинчи тарафдан, қотиб 
қолган қарашларга таянган схоластик таъ-
лим тизимини ҳануз эски мактабларда ўқи-
тиб келаётган жоҳил мутаассибларга қар-
ши курашишган. Режиссёр фильм сюжет 
чизиғида Ибрат тимсолида шу ҳолатларни 
очиб бера олган. Оддий кўринган айрим де-
таллар ҳам фильмда кўп нарсани ҳал қил-
ган. Масалан, Ибратнинг Жорж Байронни 

таржима қилганини тергов жараёнидаги ко-
тиба аёлнинг “Ҳатто Байронни ҳам таржи-
ма қилган экан-а...”, деган ҳайратомуз жум-
ласидан билиш мумкин. Ибратнинг Миср, 
Искандария ва Оренбургга қилган сайёҳат-
ларидаги ҳар бир лавҳа ишонарли чиққан. 
Бунга поезднинг ҳаракатланиши, вагон ош-
хонаси, типография сотиб олишдаги жараён, 
вокзал, Миср бозори, чўлдаги бадавий қа-
роқчилар ҳужуми каби воқеалар мисол бўла 
олади. Аксарият ҳолларда тергов жараёни-
да хонани иситиш учун мусодара қилинган 
ноёб китоблар ёқилганини айрим манбалар-
да ўқиганмиз. Бу ҳолат режиссёр назаридан 
четда қолмаган, унинг алал оқибати қаҳра-
мон тилидан Гейне сўзлари билан зикр 
этилган. Ибратнинг ҳаж сафарига бориши 
баҳор ўрталарига тўғри келиши билан ифо-
даланган бўлса, отишга олиб кетилаётгани 
қаҳратон қиш орқали рамзий ифодаланган. 

Кези келганда айтиш жоизки, фильм-
да рамзий ифодалар ўринли қўлланган. 
Маҳаллий фабрикачи билан Оренбургга 
кетаётганида бойнинг: “Саводли одам сар-
кашлик қилади”, деган жумласи қатағонга 
нима сабаб бўлганига яққол ишора қилади. 
Исҳоқхон Ибратни отишга машинада олиб 
кетилиши саҳнадаги кўринишда НКВД тер-
говчилари орасида одамийлик мезонларини 
йўқотмаган шахслар борлиги актёр Карим 
Мирҳодиев ижросидаги майор Мирҳо-
диев образи орқали очиб берилган. Икки 
кунда терговни апил-тапил тугатиб, мил-
лат фидойиси гарданига “миллат хоини” 
тамғасини илиш вазифа қилиб топширил-
ган майор Ибратни тергов қилиш пайтида 
унинг шахсияти билан танишади, уни отув 
ҳукмидан қутқаришга уринади, оқибатда 
ўзи ҳам ўлимга маҳкум бўлади. Тўғри, ре-

жиссёр унинг отилишини очиқ кўрсатмай-
ди. Бироқ ўша давр тартибига кўра ҳарбий 
трибунал уставини бузган одам халқ душ-
манининг жиноятига шерик ҳисоб ланган 
ва унга ҳам душманларга нисбатан қандай 
чора кўрилса, шундай чора қўлланган. Ки-
тобларни ёқиб чой қайнатган майор Мирҳо-
диев тергов жараёнида Ибратни қайсидир 
маънода тушунади, рафиқаси Собира би-
лан сўнгги бор кўришишга имкон яратиб 
беради ва “жиноятга тенг шерик бўлади”. 
Карим Мирҳодиевнинг маҳорати шунда-
ки, у қаҳрамони ҳолатидаги руҳий эври-
лишни катарсис даражасига етказа олган.

Фильмда Ибратнинг дунёга илм излаб, 
ҳам онасини ҳаж сафарига олиб чиқаёт-
ган ҳолатидаги рафиқаси билан хайр-
лашуви, ҳам отувга олиб кетилаётган 
пайт даги видо хайрлашуви эпизодларида 
параллел чизиқ кўзга ташланади. Бири 
илм орқали Худони таниб, эътиқодга эри-
шишни англатса, иккинчисида ҳақиқат-
га Ҳақни таниш орқали эришилади, де-
ган рамзий маъно бор. Исҳоқхон Ибрат 
шунча илми бўла туриб, уни бойлик то-
пишга эмас, китоб, босмахона сотиб 
олишга, мактаб очишга сарфлаши унинг 
Ҳаққа эътиқодини кўрсатади. Бу ҳолат 
ҳатто актёр Фурқат Файзиев ижросида-
ги фабрикачи бойни ҳам таажжубга со-
лади. Иккинчи параллел чизиқ терговчи 
Мирҳодиев ва комиссар ўртасида кўзга 
ташланади. Комиссар образи Бобур Йўл-
дошев ижросида маккор, тузумга хизмат 
қилиш йўлида ўзини ўлимдан қутқарган 
яқин дўстини ҳам тузум мафкураси йў-
лида қурбон қилишга тайёр манфаатпа-
раст шахс тарзида намоён бўлади. Актёр 
қаҳрамонининг руҳий қиёфасини истеҳ-
золи гап ташлашлари, айёрона қарашла-
ри билан очиб беришга ҳаракат қилган.

Фильмдаги эътиборли образлардан яна 
бири Владимир Наливкиннинг тил, Туркис-
тон музофоти ҳақидаги илмий-оммабоп 
мақолаларини ўқиган бўлсам-да, шахсия-
тига қизиқмагандим. Ушбу картина баҳо-
насида тилшунос олимнинг биографияси 
билан танишиб чиқдим. Олим “Бўлаётган 
ишлардан норозиман, бироқ халқ душма-
ни ҳам бўла олмайман, менинг ўлимимда 
ҳеч кимнинг айби йўқ”, дея 1918 йилда ўз 
жонига қасд қилган экан. Рус миссионерла-
ри  Н.Остроумовнинг ҳам, В.Наливкиннинг 
ҳам ҳаётий фаолияти, Остроумовнинг Қуръ-
они каримни рус тилига таржима қилишга 
уриниши, Наливкиннинг Наманганга типо-
графия олиб келишда Ибрат олдида юзага 
келган тўсиқларни бартараф этишдаги ёр-
дами фильмда уларни рус шовинистлари си-
фатида эмас, Туркистон халқларининг дунё 
илмини танишига озгина бўлса-да, ҳисса 
қўшаётган кишилар сифатида кўрсатган.

Исҳоқхон Ибратнинг санскрит тилини 
билгани, етти тилда бемалол суҳбатлаша 
олгани, араб тили ҳамда Қуръони карим 
тафсирининг билимдони бўлгани Н.Остро-
умовнинг “Имконингиз бўлса, Қуръони ка-
римнинг рус тилидаги таржимасини қараб 
берсангиз”, каби мурожаатида, тергов жа-
раёни ҳужжатларини ўқиш асноларида кўр-

сатиб берилган. Саидкомил Умаров ижро-
сидаги кекса Ибрат ва Фарҳод Маҳмудов 
талқинидаги ёш Ибрат актёрлар маҳорати 
туфайли уларни бир нуқтада бирлашти-
риб, ягона шахсга айлантирган. Икки ак-
тёр қиёфасида маъноли, теран тафаккурга 
эга инсонларга хос ўткир нигоҳни кўрамиз. 
С.Умаров ижросидаги Ибратнинг биргина 
фарқи шуки, умри давомида маърифатга 
қарши жаҳолат билан курашдаги доимий 
зарбалар туфайли унинг кўриниши дониш-
мандона қиёфа касб этган. Шунинг учун 
ҳам тақдирнинг сўнгги зарбаси — НКВД 
томонидан ҳибсга олинишини эътиқоди-
нинг Ҳақ томонидан навбатдаги имтиҳо-
ни, деб қабул қилади. Икки актёр қиёфа-
сидаги қаҳрамон тимсолида илм-маърифат 
нури яққол кўзга ташланиб туради. Сайёра 
Юнусова, Зулхумор Мўминова, Шаҳзода 
Матчонова каби таниқли актрисалар ижро-
сидаги аёллар образларида миллатимиз 
аёлларига хос назокат билан уйғунликдаги 
ўктамликни кўрамиз. Айниқса, Ибратнинг 
онаси (Сайёра Юнусова) қизларга дарс 
ўтаётган ҳолатидаги Увайсийнинг “Фар-
занди жонимни соғиндим” ғазали бир та-
рафдан ўша даврдаги қизлар мактабидаги 
ўқитиш жараёнини кўрсатишга хизмат қил-
ган бўлса, иккинчи тарафдан умрининг 11 
йили илм-маърифат излаш йўлида ўтган 
Исҳоқхон Ибратнинг ҳаётига шоиранинг 
ҳасбу ҳоли оҳанглари мос келаётгандек...

Мутахассис, ўз ишининг устаси томо-
нидан ёзилган сценарий фильмнинг муваф-
фақиятли чиқишида ҳамиша катта аҳамият-
га эга. Шу маънода сценарий муаллифлари, 
таниқли ёзувчилар Абдуқаюм Йўлдошев ва 
Нурилла Аббосхонга миннатдорлик билди-
рамиз. Шунингдек, сценарий ёзилишида, 
суратга олиш ишларида педагогика фанлари 
доктори, профессор Улуғбек Долимовнинг 
маслаҳатчи қилиб олингани фильмдаги 
воқеаларнинг тарихий-хронологик жиҳат-
дан ҳаққоний чиқишига катта ёрдам берган. 
Зеро, устоз У.Долимов Исҳоқхон Ибратнинг 
маърифатпарварлик фаолиятини синчиклаб 
ўрганган, унинг ибратга арзигулик ишла-
рини педагогика фанига, адабиётга олиб 
кирган олимларимиздан биридир. Ўрни 
келганда постановкачи оператор Рустам 
Муродов, постановкачи рассом Дониёр Аб-
дураҳмонов, композитор Дмитрий Янов- 
Яновскийларнинг фильм бадиий қиммати-
га қўшган ҳиссаларини алоҳида таъкид лаш 
жоиз. Ўша давр қиёфаси ҳақида томоша-
бинда тасаввур уйғотувчи манзаралар тур-
ли ракурсларда кўрсатиб берилган. Му-
сиқанинг илк оҳанглариданоқ томошабинда 
фильмнинг мазмуни ҳақида фикр уйғона-
ди. Албатта, режиссёрнинг улкан меҳнати, 
жасоратини ҳам алоҳида таъкидлаш жоиз.

Бир сўз билан айтганда, Жаҳонгир 
Қосимов ва барча ижодкорлар томоша-
бин лар учун анчадан буён кутил-
ган фильм ни суратга олиб, тарихимиз-
нинг қимматли воқеаларини экранда 
жон  лан ти ришга муваффақ бўлишган.

Нигора УМАРОВА,
санъатшунос

4 октябрь — миллатимизнинг асл фарзандлари қатағон қилин-
ган кунда таниқли режиссёр Жаҳонгир Қосимовнинг “Ибрат” филь-
ми намо йиш этилди. Фильм инглиз, турк, араб, форс, ҳинд, рус, ар-
ман, санскрит тилларини мукаммал билган, қанча юртларни кезиб, 
қўлёзмалар тўплаган, маърифатпарвар, ўз ҳисобидан мактаб очиб, 
болаларни янги усулда ўқитган улуғ инсон ҳаётидан ҳикоя қилади. 

«ИБРАТ» ФИЛЬМИ ИБРАТЛАРИ
ИЛК ТАҚДИМОТ

Миллий ўзликни англаш, тарихий қаҳрамонлар аслида 
кимлар ва улар нималарга қодир бўлганини билиш Ватан 
туйғуси билан ёнган ҳар бир қалбга ғурур ва ифтихор бахш 
этиши шубҳасиз. Буюк саркарда Жалолиддин Мангуберди 
ана шундай миллий қаҳрамонларимиздан.

Тошкент давлат иқтисодиёт университети академик ли-
цейи томонидан 2019 йилда Ўрозбаева Маржона Шарофид-
дин қизи номига берилган LS № 0014374 рақамли диплом 
йўқолганлиги сабабли БЕКОР ҚИЛИНАДИ.

АФИША

Суратда: “Ибрат” фильмидан лавҳа




